
Ўзбекистон матбуоти оғир жудоликка учради.
Олий Мажлис Қонунчилик палатасининг депутати, 

“Ўзбекистон овози” — “Голос Узбекистана” газеталарининг 
бош муҳаррири, Ўзбекистонда хизмат кўрсатган журналист 
Сафар Остонов шу йил 9 июнь куни 73 ёшида вафот этди.

Сафар Остонов 1948 йилда Самарқанд вилоятида 
туғилди. 

1972 йили Тошкент давлат университети (ҳозирги 
Ўзбекистон Миллий университети)ни журналистика 
мутахассислиги бўйича тамомлади. 

Ижодий фаолиятини 1971 йили ҳозирги “Ёшлар 
овози” газетасида бошлаб, турли лавозимларда ишлади. 
1990-1996 йилларда “Спорт” ва “Ўзбекистон футболи” 
газеталари бош муҳаррири сифатида фаолият кўрсатди. 

1996-2002 йилларда Ўзбекистон Республикаси 
Президенти девонида масъул вазифаларда хизмат қилиб, 
оммавий ахборот воситаларининг ҳуқуқий, иқтисодий ва 
маънавий пойдеворини мустаҳкамлаш, соҳани замон 
талаблари асосида ривожлантириш жараёнларида фаол 
иштирок этди.

Таниқли журналист 2002 йилдан умрининг охирига 
қадар “Ўзбекистон овози” — “Голос Узбекистана” 
газеталарининг Бош муҳаррири лавозимида самарали 
меҳнат қилди.

С.Остонов мамлакатимиз мустақиллигини 
мустаҳкамлаш, кенг кўламли ислоҳотларнинг 
маъно-мазмунини жамоатчиликка етказиш, миллий 
қадриятларни тарғиб этиш, ахборот соҳасидаги сиёсатни 
амалга ошириш ишларига муносиб ҳисса қўшди.

2020 йилдан буён Ўзбекистон Республикаси Олий 
Мажлиси Қонунчилик палатаси депутати сифатида 
самарали фаолият юритиб, қонун ижодкорлиги соҳасида 
ўзининг бой билим ва тажрибасини ёрқин намоён этди. 
Давлатимиз раҳбарининг ташаббуси билан сўнгги 
йилларда олиб борилаётган халқ билан бевосита 
мулоқот қилиш асосида жамиятимиз ҳаётини янада 
демократлаштириш ва эркинлаштириш, оммавий ахборот 
воситаларини ҳар томонлама ривожлантириш борасида, 
айниқса, жонбозлик кўрсатди.

Маҳоратли журналист Сафар Остонов ижтимоий 
ҳаётдаги кўплаб долзарб ва кескин муаммоларни дадил 
кўтариб чиқиб, уларни холис ва ҳаққоний ёритадиган, 
фаол гражданлик позицияси, ватанпарварлиги билан кенг 
жамоатчилик ўртасида муносиб обрў-эътибор қозонган 
ўткир қалам соҳиби эди.

Ўзбекистон Журналистлари ижодий уюшмаси ҳамда 
Ёзувчилар уюшмасининг фаол аъзоси сифатида у 
ўнлаб истеъдодли ёшларга журналистика соҳасининг 
сир-асрорларини ўргатиб, уларнинг салоҳиятини юзага 
чиқариш учун ўзини аямасдан, беғараз хизмат қиладиган 
меҳрибон ва талабчан устоз сифатида танилган эди.

Ўзбек матбуотининг кўзга кўринган намояндаси, 
таниқли жамоат арбоби Сафар Остоновнинг давлатимиз 
ва халқимиз олдидаги хизматлари муносиб баҳоланиб, у 
“Ўзбекистон Республикасида хизмат кўрсатган журналист” 
фахрий унвони билан тақдирланган эди.

Истеъдодли публицист, камтарин ва самимий инсон 
Сафар Остоновнинг ёрқин хотираси қалбларимизда 
ҳамиша сақланиб қолади.

Ўзбекистон Республикаси Олий Мажлиси 
Қонунчилик палатаси

ОЛИЙ МАЖЛИС  ҚОНУНЧИЛИК 
ПАЛАТАСИНИНГ 

ДЕПУТАТИ САФАР ОСТОНОВ

КАМТАРИН ИНСОН, 
ЕТУК СИЁСАТЧИ ЭДИ

14 июнь, душанба кунидан бошлаб 
Ўзбекистонда 2 минг ва 20 минг сўмлик 
банкнотлар муомалага чиқарилди. 
Банкнотлар мавзуси «Буюк Ипак йўли» 
ва мамлакат ҳудудидаги қадимий Бухоро 
шаҳри ва Қорақалпоғистон Республикаси 
тарихига бағишланган бўлиб, улар 
ҳимояланган қоғозда чоп этилган.

2 000 сўмлик банкнотнинг олд тарафига 
Бухоро арки ва Буюк ипак йўлининг рамзи 
сифатида туя тасвирлари туширилган. Орқа 
тарафида Пойкенд археология ёдгорлиги 
тасвирланган. 20 000 сўмлик банкнотнинг олд 
тарафида Қорақалпоғистондаги Қўйқирилган 
қалъа, орқа тарафида Жонбос қалъа 
археологик ёдгорликлари акс этган.

Янги купюралар чиқарилишига ижтимоий 
тармоқлар, телеграм каналларида аҳоли 
орасида турли фикрлар айтилмоқда. Янги 

пул бирликларининг муомалага чиқарилиши 
инфляциянинг кучайишига олиб келади, 
қабилидаги қарашлар ҳам йўқ эмас. 

Ўзбекистон Халқ демократик партияси 
мазкур купюраларнинг чиқарилиши 
ҳисоб-китобларда қулайлик яратади, ишни 
осонлаштиради, деб ҳисоблайди. Аҳолининг 
пул массасига бўлган эҳтиёжини қондиришга 
хизмат қилади.  Нақд пулларни сақлаш 
ва ташиш билан боғлиқ харажатларни 
камайтиради, аҳолига банкоматлар орқали 
хизмат кўрсатишда самарадорликни оширади, 
муомаладаги нақд пуллар таркибини 
оптималлаштиради.

Шерзод РАҲМОНОВ,
Олий Мажлис Қонунчилик  палатасидаги  

ЎзХДП фракцияси аъзоси.

Яқин сафдошимиз, садоқатли дўст, етук сиёсатчи, 
моҳир журналист ва камтарин инсон Сафар Остонов 
ҳақида хотираларни гапириш мен учун  оғирдир. Чунки у 
киши кечагина ёнимизда эди. Партиямиз жонкуяри, сўнгги 
нафасигача партия ғояларига содиқ қолган ва умрини 
халқимиз бахт-саодати йўлида бахш этган инсондан 
айрилиш кўп минг сонли партиядошларимиз учун ҳам 
оғир йўқотиш бўлди.

Менга шундай инсон билан елкама-елка туриб меҳнат 
қилиш насиб этганидан фахрланаман. Сафар Остонов 
ҳақиқий партия фидойиси, фахрийси сифатида ҳамиша 
партия аъзолари, электорати дарду ташвишлари билан 
яшади. Айниқса, кам таъминланган, ногиронлиги бор 
инсонларни ҳимоя қилиш, улар учун муносиб шароит 
яратиш, ёшларни миллий ва умуминсоний қадриятлар 
руҳида тарбиялаш йўлида чинакам фидойилик кўрсатиб, 
сидқидилдан хизмат қилди. 

Яшириб нима қиламиз, кўплаб депутат ва 
сиёсатчиларни ҳамма ҳам танимаслиги мумкин. Лекин 
Сафар акани республикамизда билмайдиган инсон 
кам бўлса керак. У киши ҳатто олис қишлоқлардаги 
оддий одамларнинг қалбигача кириб борган сиёсатчи 
эди. Қайси жойда, қайси даврада бўлмасин, самимий, 
куюнчаклик билан қилган чиқишлари орқали халқнинг 
меҳрини қозонар эди. Одамларнинг ўй-хаёллари, 
дард-ташвишлари билан яшаш, уларни қийнаётган 
муаммоларни ҳал этиш йўлида тиним билмаслик Сафар 
аканинг ҳаёти мазмунига айланган эди.

Сафар Остонов Олий Мажлис Қонунчилик палатаси 
депутати сифатида ижтимоий-иқтисодий тараққиётимиз 
учун зарур бўлган муҳим қонунларни ишлаб чиқиш ва 
амалга оширишга катта ҳисса қўшди. Ҳаётини, билим ва 
тажрибасини халқимиз бахт-саодати йўлига бағишлади.

Камтарин инсон, партиямиз фахрийси, халқимизнинг 
самимий ва фидойи фарзанди Сафар Остоновнинг ёрқин 
хотираси қалбимизда ҳамиша сақланиб қолади.

Улуғбек ИНОЯТОВ,
Ўзбекистон ХДП Марказий Кенгаши раиси,

Олий Мажлис Қонунчилик палатасидаги
ЎзХДП фракцияси раҳбари.

чиқарилиши 
ҳисоб-китобларда 

Бошланиши.Давоми 4-5-бетларда. 



Маълумки, алкоголь ва 
тамаки маҳсулотларининг 
тарқатилиши ҳамда истеъмол 
қилинишини чеклаш 
бўйича қатор қонун ва 
қонуности ҳужжатлари қабул 
қилинган. Аммо, бугунги кун 
кўрсатмоқдаки уларнинг 
амалиётда ижро этилиш ҳолати 
қониқарли даражада эмас.

НЕГА УШБУ МАСАЛА МУҲОКАМА 
ҚИЛИНМОҚДА?

Сўзимизни олиб борилган мониторинг ва тек-
ширув натижалари ҳам исботлайди. Хусусан, 2020 
йилда Тошкент ва Самарқанд шаҳарларида тамаки 
маҳсулотининг чакана савдоси, реклама қилиш, со-
тувини рағбатлантириш, ҳомийлик қилиш юзасидан 
мактаблар атрофида ва бошқа жамоат жойларида 
ўтказилган жамоатчилик мониторингига кўра, қонун 
ҳужжатларида тақиқланган бўлсада - сотув жой-
ларининг 38,8 фоизи мактаблардан 200 метрдан 
кам бўлган масофада жойлашган. Кўчада савдо 
қилувчиларнинг 89 фоизи сигареталарни доналаб 
сотилган ёхуд савдо жойларида тамаки маҳсулоти 
намойишга қўйилган ҳолларнинг 61,2 фоизида бун-
дай маҳсулот ўйинчоқлар ва ширинликлар олдига 
қўйилган. Шунга ўхшаш яна бошқа қонун бузилиш 
ҳолатларни келтириш мумкин.

Шу маънода, Ўзбекистон Республикасининг “Ал-
коголь ва тамаки маҳсулотларининг тарқатилиши 
ҳамда истеъмол қилинишини чеклаш тўғрисида”ги 
қонуни лойиҳаси депутатлар томонидан муҳокама 
қилинмоқда.

Амалдаги қонун ҳужжатларида ташкилий-ҳуқу-
қий механизмларнинг кучсизлиги ва уларда бўш-
лиқларнинг борлиги натижасида амалдаги қонунчи-
ликда белгиланган қоидалар ва чекловларга риоя 
этиш даражаси паст. Шунингдек, замонавий тамаки 
(никотин) маҳсулотининг айланмасини тартибга со-
лиш масалалари амалдаги қонун ҳужжатларида ўз 
аксини топмаган. Натижада аҳоли, айниқса ёшлар 
ўртасида бундай маҳсулотларнинг истеъмол қили-
ниши тез суръатларда оммалашмоқда.

Шунингдек, тамаки маҳсулотини реализация қи-

лиш юридик шахслар томонидан амалга оширили-
ши белгиланган бўлсада, кундалик ҳаётда бундай 
маҳсулотнинг чакана савдоси билан аксарият ҳо-
латларда якка тартибдаги тадбиркорлар ноқонуний 
шуғулланиб келмоқда.

ҚОНУН ЛОЙИҲАСИДА НИМАЛАР АКС 
ЭТМОҚДА?

Лойиҳада алкоголь ва тамаки маҳсулот ва мос-
ламаларни 21 ёшга тўлмаган шахсларга ва 21 ёшга 
тўлмаган шахслар томонидан, савдо автоматлари 
орқали, электрон тижорат шаклида (маҳаллий кў-
пикланадиган ва табиий винолар бундан мустасно), 
сайёр ва тарқатма (қўлда, лотокларда, саватча-
ларда, қўл аравачаларида) савдо йўли билан, 
масофавий сотиш усулида, турғун савдо объект-
ларидан ташқарида, дорихоналарда, болалар учун 
товарларни реализация қилишга мўлжалланган 
хоналарда, болалар ўйинчоқлари, конфетлар ёки 
болалар учун мўлжалланган бошқа товарларига ўх-
шатиб ишланган бўлса, истеъмол ўровида йигирма 
донадан кам сигарета бўлса реализация қилишни 
тақиқлаш кўзда тутилмоқда.

Алкоголь ва тамаки маҳсулотларини истеъмол 
қилиш мумкин бўлмаган жамоат жойларининг аниқ 
рўйхати кўрсатилиб, чекиш учун ажратилган мах-
сус жойларга минимал талаблар белгиланмоқда 
ҳамда белгиланган қоидаларнинг ижро этилишини 
таъминлаш учун масъул шахслар мажбуриятлари 
аниқланмоқда.

Ноқонуний айланманинг олдини олиш учун им-
порт қилувчи ва ишлаб чиқарувчилар томонидан 
маҳсулотларни рақамли маркировкалаш, ишлаб 
чиқариш ҳажмлари ва айланмасини ҳисобга олиш 
ахборот тизимларининг татбиқ этилиши кўзда ту-
тилмоқда.

Барча чекилмайдиган (тутунли) тамаки маҳ-
сулоти, шу жумладан никотинли чекилмайдиган 
(тутунсиз) маҳсулотлар Ўзбекистонга олиб кирити-
лиши ҳамда реализация қилиниши тақиқланмоқда 
(бундан носвой мустасно).

Чакана савдони амалга ошираётганда тамаки 
маҳсулоти ҳамда тамаки ва никотин истеъмол қи-
лиш учун мосламаларнинг турғун савдо ва хизмат 
кўрсатиш объектларида кўрсатиб қўйиш ва очиқ 
намойиш этиш тақиқланмоқда.

 БУ БОРАДА ХАЛҚАРО ТАЖРИБА 
ҚАНДАЙ?

Чет эл мамлакатларида алкоголь ва тамаки 
маҳсулотларини сотишга доир қатор чекловлар 
белгиланган. Хусусан, АҚШ ва Қозоғистонда 21 
ёшга тўлмаган шахсларга алкоголь ва тамаки 
маҳсулотларини сотиш мумкин эмас. Туркманис-
тон, Индонезияда 21 ёшга, Ҳиндистоннинг 17 та 
штатида 21-25 ёшга тўлмаган шахсларга алкоголь 
маҳсулотларини реализация қилиш тақиқланган. 
Ўтказилган тадқиқотларга қараганда, 21 ёш - шахс-
нинг шаклланиш жараёни тугайдиган ёш ва бу ёшга 
тўлмаганларда қарамликнинг ривожланиш эҳтимо-
ли бир неча баробар юқори.

Шу билан бирга, тамаки маҳсулотларини 
Интернет орқали сотиш Европа Иттифоқида (28 
та мамлакат), шунингдек, МДҲ мамлакатларида 
(Беларусь, Молдова, Россия Федерацияси, Туркма-
нистон) қонун билан тақиқланган.

Савдо ва хизмат кўрсатиш объектларининг 
пештахталарида тамаки маҳсулотини қўйиш ва на-
мойиш этишни тақиқлаш дунёнинг 45 мамлакатида, 
жумладан Евроосиё иқтисодий ҳамжамияти (5та 
давлат), Грузия, Тожикистон, Туркманистон, Молдо-
ва, Туркия, Финляндия, Эстония каби давлатларда 
ўз самарасини берган.

Арманистонда жамоат жойларда чекиш тўлиқ 
тақиқланган. Грузияда, Молдова, Тожикистон, Ук-
раинада – ёпиқ жамоат жойларнинг кўпчилигида, 
Албания, АҚШ, Аргентина, Австралия, Болгария, 
Бразилия, Буюк Британия, Венгрия, Ирландия, 
Исландия, Испания, Хитой, Канада, Колумбия, 
Латвия, Литва, Янги Зеландия, Норвегия, Туркия, 
Уругвай ва бошқа мамлакатларда умумий овқат-
ланиш корхоналарининг (кафе, ресторан, бар ва 
бошқалар) ёпиқ жойларида чекиш тақиқланган.

Яна бир гап, 2016 йилда АҚШнинг саратон 
бўйича миллий институти ва Жаҳон соғлиқни сақ-
лаш ташкилотининг иқтисодий адабиётларни кенг 
қамровли ўрганишлари шуни кўрсатдики, жамоат 
жойларида, иш жойларида, жумладан, ресторан ва 
барларда чекишни тақиқловчи қонунлар “иқтисодий 
томондан салбий таъсир кўрсатмаган”. Аксинча, 
тамакига қарши бундай кенг қамровли қонунлар 
бизнесга кўпинча ижобий таъсир кўрсатган.

ЖАМОАТЧИЛИК НИМА ДЕЙДИ?
Эътиборли жиҳати Қонун лойиҳаси жамоатчи-

лик муҳокамаси (29 октябрь – 11 ноябрь 2020 йил) 
даврида қонун аҳоли, давлат ва нодавлат ташки-
лотлари томонидан кенг қўллаб-қувватланган.

Муҳокамада иштирок этган фуқароларнинг 80 
фоизи қонун лойиҳасини маъқуллаган, 3 фоизи 
салбий муносабат билдирган ҳамда 17 фоизи бета-
раф ҳолда ҳужжатга ўз таклиф ва мулоҳазаларини 
билдирган.

ҚАНДАЙ НАТИЖАЛАР КУТИЛМОҚДА?
Чекилмайдиган тамаки маҳсулоти айланмасини 

тақиқлаш яширин иқтисодиётни қисқартириш ҳамда 
ёш авлоднинг никотинли снюсни чекишни бошламас-
лиги ва Ўзбекистон аҳолиси ўртасида янги наркотик-
нинг янги эпидемияси тарқалишининг олди олинади.

Савдо ва хизмат кўрсатиш объектларининг 
пештахталарида тамаки маҳсулотини қўйиш ва на-
мойиш этишга йўл қўйилмаслиги ёшларнинг ҳамда 
чекишни ташлаш учун ҳаракат қилаётган кашан-
даларга чекишни бошламаслигига ёрдам беради.

Тамаки маҳсулотини истеъмол қилиш мумкин 
бўлмаган жойларнинг аниқ рўйхати кўрсатилиши 
жамоат жойларида 100 фоиз тамакисиз муҳит яра-
тишга ҳуқуқий асос яратади.

Алкоголь ва тамаки истеъмол қилиш билан 
боғлиқ касалликлар ва улар туфайли юз беради-
ган барвақт ўлимлар қисқаради (айниқса эркаклар 
орасида), жумладан, жигар ва жигар ичи ўт йўллари 
раки, жигар циррози, нафас олиш аъзоларининг 
сурункали касалликлари, юрак-томир касаллик-
лари ва уларнинг асоратлари: миокард инфаркти, 
мия инсульти, атеросклероз ҳамда милк, лаб, оғиз 
бўшлиғи, ҳалқум, ҳиқилдоқ, қизилўнгач ва ошқозон 
раки.

Маст ҳолатда содир этилган йўл-транспорт 
ҳодисалари, ёнғинлар, жароҳатлар ва тутунли 
тамаки маҳсулотларини истеъмол қилиш билан 
боғлиқ бўлган ёнғинлар ва жароҳатлар ҳамда ушбу 
фалокатлар туфайли юз берган ўлимлар камаяди.

Умуман, ушбу қонун лойиҳасининг қабул қили-
ниши нафақат аҳоли саломатлигига, балки мамла-
кат иқтисодиётига ҳам ижобий таъсир кўрсатади. 
Барча учун тамакисиз муҳит яратишга қаратилган 
комплекс қонунларгина чекмайдиганларнинг соғ-
лиғини ҳимоя қилади ва чекувчиларнинг чекишни 
ташлашга ундайди.

Фирдавс ШАРИПОВ,
Олий Мажлис Қонунчилик палатасидаги 

Ўзбекистон ХДП фракцияси аъзоси.

Ваҳоланки, базавий ҳисоблаш миқдорининг эллик баробари 10 миллиондан ошиб кетади. 
Ўзбекистонда ҳар ким ҳам 10 миллион атрофида маош олмаслигини, аҳолининг катта қисми 1,5-2 
миллион атрофидаги моянага кун кечираётган бир пайтда  жарималарнинг оширилиши мантиққа 

тўғри келмайди.  

ПАРЛАМЕНТДАГИ МУҲОКАМАЛАР

Наманган шаҳар Давлатобод 
туман халқ таълими бўлимига 
қарашли 77-умумтаълим мактабининг 
олий тоифали география фани 
ўқитувчиси Инобатхон Дадамирзаева 
Президентимиз томонидан илгари 
сурилган 5 ташаббус бўйича 
видеоролик ва мақола тайёрлаб, 
кўрик-танлов ғолиби бўлди.

 “Масофадан ўқиймиз”, “Уйда 
қолинг”, “Ватанимизга муносиб 
инсонлар бўламиз” каби онлайн 
танловларда қатнашиб, унинг 
иш фаолияти мактабларга 
оммалаштирилган.  

Инобатхон Дадамирзаева 
пойтахтимизда ўтказилаётган 
“Ташаббус-2021” республика 
босқичининг очилиш маросимида 
бошловчилик қилди.

– “Ташаббус-2021” республика 
босқичининг очилишда барча 
вилоятлар ғолиблари, Қорақалпоғистон 
Республикасидан иштирокчилар 
келди. Уларнинг кўплари билан 
танишиб, дўстлашдим, – дейди ХДП 
аьзоси Инобатхон Дадамирзаева. 
– Ҳунармандларнинг қўл меҳнати 
билан яратилган асарларини юқори 
кайфиятда, юракдан завқланиб томоша 
қилдик. ”Ташаббус-2021” танлови бизда 
катта таассурот қолдирди. Айниқса, 
пойтахтимиз Тошкент шаҳри жуда 
ўзгариб кетибди. Чиройли, баланд 
иморатлар, чиройли кўчалар, ширинсўз 
ва меҳрли инсонлар менга жуда манзур 
бўлди.

Жамшид АМИРОВ, 
ЎзЖОКУ талабаси.

Қонун лойиҳаси Ўзбекистон Республикасининг 
Жиноят кодексига ҳамда Ўзбекистон Республика-
сининг Маъмурий жавобгарлик тўғрисидаги кодек-
сига қатор ўзгартишлар киритишни кўзда тутади. 
Хусусан, Жиноят кодекси 219-моддасининг биринчи 
кисми санкциясидаги жазо чоралари кучайтирил-
моқда, яъни жарима миқдори базавий ҳисоблаш 
миқдорининг эллик бараваридан юз бараваригача 
оширилмоқда, шунингдек, бир йилдан уч йилгача 
озодликни чеклаш жазо чораси киритилмоқда ҳам-
да озодликдан маҳрум қилиш жазоси бир йилдан уч 
йилгача кучайтирилиши назарда тутилмоқда. 

Бундан ташқари, ушбу модданинг иккинчи кисми 
санкциясидаги жазо чораларидан ахлоқ тузатиш 
ишлари жазо чораси чиқариб ташланиб, икки йил-
дан беш йилгача озодликни чеклаш ёки беш йилгача 
озодликдан маҳрум қилиш жазо чоралари эса те-
гишлича уч йилдан беш йилгача озодликни чеклаш 
ёхуд уч йилдан беш йилгача озодликдан маҳрум 
қилиш жазо чораларига алмаштирилган ҳолда жазо 
чораларини кучайтирилиши кўзда тутилмоқда.

Маъмурий жавобгарлик тўғрисидаги кодексга 
ички ишлар органлари ходимининг ёки Ўзбекистон 
Республикаси Миллий гвардияси ҳарбий хиз-

матчисининг (ходимининг) қонуний талабларини 
бажармаганлик (194 ва 1941-моддалар), ички 
ишлар органлари ходимларининг ёки Ўзбекистон 
Республикаси Миллий гвардияси ҳарбий хизмат-
чиларининг (ходимларининг) ўз хизмат бурчларини 
бажаришларига қаршилик кўрсатганлик (195 ва 
1951-моддалар) ва ҳокимият вакилининг қонуний 
талабларини бажармаслик ёки хизмат вазифала-
рини бажаришига тўсқинлик қилганлик (198-модда) 
учун жавобгарликни кучайтиришни назарда тутувчи 
ўзгартишлар киритиш режалаштирилмоқда.  

Аммо коронавирус пандемияси шароитида аҳо-
лининг даромадлари камайиб кетган, даромадлари 
кундалик эҳтиёжларини қоплашга етмай турган бир 
пайтда жарималар миқдорининг оширилиши жамият-
да ночор қатламнинг кўпайишига хизмат қилмайди-
ми? Биз аҳоли орасида камбағалликни қисқартириш 
ўрнига уларни кўпайтириш йўлидан кетмаяпмизми? 

Коммунал хизматлардан аҳолининг қарздорлиги 
ошиб  кетган бир даврда жарималар миқдорини 
ошириш оддий халқни қийнаб қўядику, ахир. Шун-
дай экан, Олий Мажлис Қонунчилик палатасидаги 
Ўзбекистон Халқ Демократик партияси фракцияси 
аъзолари таклиф этилаётган қонун лойиҳаси жи-
ноятчиликни олдини олиш, аҳоли турмуш дара-

жасини яхшилаш эмас, фақат жазо чораларини 
кучайтириш, жарималар миқдорини оширишга 
қаратилган, деб ҳисоблайди.  

Келгусида ушбу қонун лойиҳаси билан бел-
гиланаётган жарималарнинг кескин ошиши кенг 
жамоатчилик, айниқса, Ўзбекистон ХДП электорати 
бўлган ижтимоий ҳимояга муҳтож қатлам вакилла-
рининг эътирозига сабаб бўлади. Халқимиз қонун 
лойиҳасида кўзда тутилган жарималарнинг кескин 

оширилишига тайёр эмас.
Мисол учун, Ўзбекистон Республикасининг 

1994 йил 22 сентябрда қабул қилинган 2012–
ХII-сонли қонуни билан тасдиқланган Ўзбе-
кистон Республикасининг Жиноят кодексининг 
219-моддасида Ҳокимият вакилига ёки фуқа-
ровий бурчини бажараётган шахсга қаршилик 
кўрсатиш – базавий ҳисоблаш миқдорининг эллик 

бараваригача миқдорда жарима ёки уч юз олтмиш 
соатгача мажбурий жамоат ишлари ёхуд уч йилгача 

ахлоқ тузатиш ишлари ёки бир йилгача озодликни 
чеклаш ёки бир йилгача озодликдан маҳрум қилиш 
билан жазоланиши белгиланган. 

Таклиф этилаётган ўзгартишга кўра, хизмат 
вазифасини бажараётган ҳокимият вакилининг 
қонуний фаолиятига ёки фуқаровий бурчини ба-
жараётган шахсга фаол қаршилик кўрсатиш – ба-
завий ҳисоблаш миқдорининг эллик бараваридан 
юз бараваригача миқдорда жарима ёки уч юз 
олтмиш соатгача мажбурий жамоат ишлари ёхуд 
уч йилгача ахлоқ тузатиш ишлари ёки бир йилдан 
уч йилгача озодликни чеклаш ёки бир йилдан уч 
йилгача озодликдан маҳрум қилиш билан жазола-
ниши белгиланаяпти. Ваҳоланки, базавий ҳисоблаш 
миқдорининг эллик баробари 10 миллиондан ошиб 
кетади. Ўзбекистонда ҳар ким ҳам 10 миллион ат-
рофида маош олмаслигини, аҳолининг катта қисми 
1,5-2 миллион атрофидаги моянага кун кечираётган 
бир пайтда,  жарималарнинг оширилиши мантиққа 
тўғри келмайди.  

Бошқа томондан, қонун лойиҳаси 2019 йилда 
Ўзбекистон Республикасида жамоат хавфсизлигини 
таъминлаш самарадорлигини ошириш буйича “Йўл 
харитаси”нинг 15-банди тўртинчи хатбошисига асосан 
ишлаб чиқилгани айтилади. Ваҳоланки, мазкур ҳуж-
жатнинг 15-бандида жазо чораларини кучайтиришни 
назарда тутувчи қонун лойиҳаси эмас, Президент 
қарори лойиҳасини тайёрлаш вазифаси белгиланган.

Юқорида баён этилганларга кўра ҳамда бел-
гиланаётган жарима миқдорларини қайта кўриб 
чиқиш лозимлигини ҳисобга олиб, Ўзбекистон ХДП 
фракцияси “Ўзбекистон Республикасининг Жиноят 
кодексига ҳамда Ўзбекистон Республикасининг 
Маъмурий жавобгарлик тўғрисидаги кодексига 
ўзгартишлар киритиш ҳақида”ги қонун лойиҳасини 
биринчи ўқишда концептуал жиҳатдан қўллаб-қув-
ватламаслигини маълум қилди. 

ЎзХДП Ахборот хизмати 

АЛКОГОЛЬ ВА ТАМАКИ МАҲСУЛОТЛАРИ ИСТЕЪМОЛ ҚИЛИШ 
ЖОЙЛАРИ АНИҚЛАШТИРИЛАДИ

Жамиятда сиёсий партияларга нисбатан айрим айбловларга қарамай, улар 
парламентда халқ ва электорат манфаатларини қаттиқ ҳимоя қилмоқда. Ҳар 
бир қонун лойиҳаси моддама-модда қизғин муҳокама этилмоқда. Олий Мажлис 
Қонунчилик палатасидаги партиямиз фракцияси аъзолари “мудраётгани” ёки 
“қарсакбозлик” билан шуғулланаётгани йўқ. Керак бўлса, электорат манфаатларига 
зид бўлган қонун лойиҳалари ортга қайтарилмоқда. Масалан, Ҳукумат томонидан 
2021 йил 21 майда киритилган “Ўзбекистон Республикасининг Жиноят кодексига 
ҳамда Ўзбекистон Республикасининг Маъмурий жавобгарлик тўғрисидаги кодексига 
ўзгартишлар киритиш ҳақида”ги қонун лойиҳаси Ўзбекистон ХДП фракциясининг 
жорий йил 14 июнь куни бўлиб ўтган йиғилишида атрофлича муҳокама қилинди. 
Йиғилишда фракциямиз аъзолари қонун лойиҳасининг концепцияси ҳамда унда 
келтирилган моддалар бўйича эътирозлар билдиришди. 

ТИНИБ-
ТИНЧИМАС 
УСТОЗ

БИЗНИНГ ДЕПУТАТЛАР ЖАРИМАЛАР 
ОШИРИЛИШИГА ҚАРШИ ОВОЗ БЕРДИ

Бир зум болаликка қайтиб, кўп 
эшитганимиз, ўқиганимиз “боши тоғдек, оғзи 
ғордек” девни қандай тасаввур қилганимизни 
эслайлик. Табиийки, ҳаммамизнинг 
хаёлимизда ҳар хил қиёфалар намоён 
бўлган. Чунки ҳаммамиз бир-бирига 
ўхшамайдиган тоғларни, ғорларни 
кўрганмиз. Биз бу пайтда ўз тасаввуримизга 
таянганмиз, уни ишлашга мажбурлаганмиз, 
ана шунда онгимиз балки ўзининг илк 
ижодини бошлагандир.

Аммо бугун ҳаётимизнинг ажралмас 
қисми бўлган интернет бизни тасаввур 
ва тафаккур қилишдан маҳрум қилмоқда. 
Бундай имкониятдан маҳрум бўлган айрим 
кимсалар эса ижтимоий тармоқларда 
машҳур бўлиш илинжида ҳар хил аҳмоқона 
ишларга қўл уришаяпти. Ачинарлиси, ушбу 
қилғиликлар орасида инсонни ғазабга 
келтирадиганлари кўплаб топилади. 
Мисол учун, энаганинг бир ёшли гўдакни 
электрошокер билан қийноққа солгани, 
Алишер Навоий ҳамда Мотамсаро она 
ҳайкали олдида куракда турмайдиган 
хатти-ҳаракатлар содир этилгани ва 9-13 
ёшлар атрофидаги болаларнинг итнинг 
бўйнидан арқон билан боғлаб дарахтга 
осгани кенг жамоатчиликни ҳам ғазабга ҳам 
чуқур қайғуга солди.

Бундан ташқари ижтимоий тармоқларни 
кузатсангиз кўплаб кўнгилсиз ходисаларнинг, 
хусусан, одамларнинг турли даражада 
оғир тан жароҳат олгани, автоҳалокат 
қурбони бўлгани, гуруҳлар ўртасидаги 
ўзаро жанжаллар тасвирига гувоҳи бўласиз. 
Ушбу видеоларни кимдир ҳаммани қойил 
қолдириш, яна кимдир мўмай пул топиш 
мақсадида олган рост. Бироқ инсон 
азобланаётган пайтда унга далда бериш, 
ёрдам кўрсатиш ўрнига телефони хотирасига 
олаётган кимсаларни ким деб аташ мумкин? 

Тўғри, ҳеч ким қила олмаган ишларни 
бажараётганларни, турли ҳалокат-у, 
кўнгилсиз ҳодиса ва вазиятларни кузатиш 
инсон табиатига хос. Аммо ҳар нарсани 

ўзида синаб кўришга интиладиган ёшларни 
кўнгилсизликларга эш тасвирлардан 
ҳимояламоғимиз жуда муҳим.

Шу ўринда савол туғилади, ижтимоий 
тармоқларда машҳур бўлиш, “қора 
реклама” бизда қачондан авж олди? Нега 
ёшлар енгил-елпи, тутруқсиз видеолар 
олиб, ижтимоий тармоқларда тарқатишга 
шунчалар берилиб кетишди? Ушбу вазиятда 
салбий иллатларга қарши бизда қандай 
тасирчан чоралар мавжуд?

Фикримни бир мисол билан изоҳласам: 
Икки стакан сув олайлик. Бири 

лойқа, бири тиниқ. Агарда иккаласини 
аралаштирсак нима бўлади? Ярим лойқа 
ёки ярим тиниқ сув бўлади, 
дейишга шошманг. Бу сувни 
биз лойқа сув деб атаймиз. 
Сабаби, шишадек тиниқ 
бўлмаган сув ўз номи билан 
лойқа деб аталишига маҳкум. 

Яна бир ҳолатда эса 
бир бочка тиниқ сувга 
бир стакан лойқа сувни 
аралаштиринг. Энди сувнинг 
тиниқ ҳолати сақланиши 
аниқ. Демоқчи бўлганимиз, 
айнан ижтимоий тармоқларда 
маънавий-маърифий 
дастурларимизни оширмоғимиз 
лозим. Улар юқоридаги каби 
кўнгилсиз тасвирлар акс этган 
видеоканларнинг ўрнини 
босиб кетсин. Ахир жаҳолатга 
қарши маърифат тантанаси 
тайин эканлигини биздан 
аввалги олимларимиз ҳам 
бир неча маротаба таъкидлаб 
ўтишмаганми?

Шунингдек, масаланинг 
яна бир ечими инсонда 
болаликдан китобга 
меҳр уйғотишдир. Бунда 
ишимизни фарзандимизга 
яхши китоб совға қилишдан 

бошламоғимиз зарур. Қолаверса, муаллимлар 
бу борада фаоллик кўрсатишлари лозим. 
Улуғлардан бири бежизга “Китобдан яхши 
дўст йўқ” деб таъриф бермаган.

Хуллас, ўз даврида Монтескье 
“Мутолаага берилиш турмушда содир бўлиб 
турадиган зерикиш соатларини чексиз 
ҳузур-ҳаловат соатларига айлантиришдир” 
деган эди. Ана шу ҳаловат қалбингизни 
бутун умр тарк этмасин, деб

Ҳусан АБДУНИЯЗОВ,
Халқ депутатлари Жиззах вилоят 

Кенгашидаги Ўзбекистон ХДП гуруҳи 
аъзоси. 

Ижтимоий тармоқларда радарлар ўрнатилган 
айрим ҳудудларда қонунчиликка амал 
қилинмаётгани, зарур йўл белгилари ўрнатилмагани 
каби камчиликлар ҳақидаги чиқишлар жамоатчилик 
томонидан қизғин муҳокама қилинмоқда, 
мавзу юзасидан турли таклиф, муносабатлар 
билдирилмоқда.

Шуни таъкидлаш керакки, Ўзбекистон 
Республикаси Вазирлар Маҳкамасининг “Йўл 
ҳаракати қоидаларини тасдиқлаш тўғрисида”ги 
қарорига кўра қабул қилинган Йўл белгиларидаги 
Ахборот-кўрсатгич белгиларининг 5.43. «Радар» 
бандида йўлларда автомобиль ҳайдовчилари 
белгиланган тезликка риоя этиши радарлар 
ёрдамида назорат қилинаётганлигини билдирувчи 
йўл белгиси ифодаланган. Ушбу йўл белгиси 
ҳаракатланиш тезлиги назоратга олинган барча 
жойларга ўрнатилиши шарт.

Стационар махсус техника воситаларидан 
фойдаланиладиган жойларда доимий йўл 
белгиларини, кўчма махсус техника воситаларидан 
фойдаланиладиган жойларда эса кўчма устунга 
вақтинчалик йўл белгиларини ўрнатиш кўзда 
тутилади, деб белгиланган.

Аммо, амалда кўчма махсус техника 
воситаларидан фойдаланиладиган жойларда 
кўчма устунга вақтинчалик йўл белгиларидан 
эмас, доимий йўл белгиларидан ва мобиль “радар” 

воситасидан фойдаланилганда эса 5.43. белгисига 
барча ҳолатларда умуман амал қилинмаяпти.

Яна бир масала. Йўл ҳаракати 
қоидабузарликлари ва транспорт воситаларини 
тезлигини назорат қилувчи стационар, кўчма 
радар ва мобиль комплекслардан фойдаланганда 
йўл ҳаракати иштирокчилари, ҳайдовчиларга 
қулайликлар яратиш мақсадида бутун дунёда 
бўлгани каби Интернет жаҳон ахборот тизими 
орқали реал вақт режимида (навигатор дастурида) 
онлайн электрон тарзида махсус мосламаларнинг 
аниқ жойлашган манзили кўрсатиб борилиши жорий 
этилиши зарур.

Ўзбекистон Халқ демократик партияси 
депутатлари фуқароларнинг эътирозларига 
сабаб бўлаётган юқоридаги ҳолатлар бўйича 
жойларда бир қатор ўрганишларни ўтказди. 
Ўрганиш натижалари партия фракциясида тегишли 
идораларнинг мутасаддилари иштирокида 
муҳокама қилиниши режалаштирилган.

Фракция йиғилишига оммавий ахборот 
воситалари, журналист ва блогерлар ҳам таклиф 
этилади ва ўтказилиш санаси ҳақида қўшимча 
маълумот берилади.

Ўзбекистон ХДП 
Ахборот хизмати.

ÐÀÄÀÐËÀÐÄÀÍ ÐÀÄÀÐËÀÐÄÀÍ 
ÍÎ¯ÎÍÓÍÈÉ ÍÎ¯ÎÍÓÍÈÉ 
ÔÎÉÄÀËÀÍÈØ ÔÎÉÄÀËÀÍÈØ 
²ÎËÀÒËÀÐÈ²ÎËÀÒËÀÐÈ

ДЕПУТАТ МУЛОҲАЗАСИ

Тасаввур ва тафаккур инқирози: 
ижтимоий тармоқларда машҳурлик васвасаси қачон пайдо бўлди? 

Президент ва Конгресснинг ҳамжиҳатлиги халқ фаровонлиги йўлидаги Президент ва Конгресснинг ҳамжиҳатлиги халқ фаровонлиги йўлидаги 
ислоҳотларни амалга ошириш, кам даромадли ва ногиронлиги бор ислоҳотларни амалга ошириш, кам даромадли ва ногиронлиги бор 

инсонларнинг ижтимоий муҳофазасини таъминлашда қўл келмоқда. инсонларнинг ижтимоий муҳофазасини таъминлашда қўл келмоқда. 

Оралиқ сайловлар, аксарият ҳолларда, амал-
даги президент нуфузини белгилаб берадиган ре-
ферендум сифатида қабул қилинади. Кўплаб пре-
зидентларнинг ҳокимиятга келган илк икки йиллиги 
мобайнида нуфузининг заифлашгани кузатилган. 
Натижада, оралиқ сайловларда амалдаги лидер 
тарафдорларининг фоизи тушиб кетган. Рақиб 
партия, одатда, бу жараёнларда фаол ҳаракат қи-
лади. Тарихий тажрибага кўра, президент партияси 
кўп ҳолларда Конгресс таркибидаги ўринларини 
йўқотиб қўйган. 1860-йилларда АҚШда бўлиб ўтган 
Фуқаролик урушидан буён ўтказилган 39 оралиқ 
сайловларининг 36 тасида амалдаги президент 
партияси мағлуб бўлган.  

Иккинчи Жаҳон уруши давридан буён қайд 
этилган оралиқ сайловларнинг энг салбий нати-
жалари: Барак Обама президентлиги даврида 
2010-йили демократлар вакиллар палатасида 
63 ўринни бой берган. 1994-йилда Билл Клинтон 
президентлиги даврида бу кўрсаткич 52 та ўринга 
тўғри келган; Республикачилар Жорж Буш прези-
дентлиги даврида 2006-йили вакиллар палатасида 
30 ўринни бой берган. Йўқотишлар 1974-йилда рес-
публикачи Жералд Форд президентлиги даврида 48 
ўринга тўғри келган. Республикачилар 1998-йилда 
Клинтоннинг импичментини талаб қилган пайтда 
демократлар вакиллар палатасида 5 та қўшимча 
ўринга эга бўлган. 

Президентлик сайлови йилларида овоз бериш 
ҳуқуқига эга бўлган аҳолининг ўртача 50-60 фоизи 
сайловларда иштирок этади. Бу кўрсаткич оралиқ 
сайловларда 40 фоизга тушиб кетади. 2014-йилда 
бўлиб ўтган оралиқ сайловларда овоз берувчилар-
нинг 36,4 фоизи иштирок этган. Бу 1942-йилдан 
буён қайд этилган энг паст кўрсаткич. 2016-йилги 

президентлик сайловларида бу кўрсаткич 58,1 
фоизни ташкил этган эди.

Амалдаги Президент партиядошлари Конг-
ресснинг ҳар икки палатасида ҳукмронлик қилган 
даврлар кам бўлган. Аммо социалистик ёки сўл 
партия сифатида кўриладиган Демократик партия 
номзоди Жо Байден 2020 йил 3 ноябрда бўлиб 
ўтган сайловда қўли баланд келди. Қизиғи, унинг 
партияси вакиллари ҳам Конгресс палаталарига 
бўлиб ўтган оралиқ сайловларда кўпчилик овоз 
олиб, ҳам Сенат, ҳам Вакиллар палатасида мутлоқ 
устунликни таъминлашди. Энди республикачилар  
қўлловисиз ҳам исталган қонун лойиҳасини парла-
ментдан ўтказишлари мумкин.  

Аҳоли кўпайиши ёки камайишига қараб Конг-
рессда вакиллар сони ҳам ўзгаради. Ўтган йили 
Қўшма Штатлар аҳолиси қайта саналди. Вакиллар 
палатасидаги 435 ўрин конституцияга биноан 50 
штат орасида қайта тақсимланмоқда. Ушбу жараён 
ҳар 10 йилда аҳолини санаш натижаси маълум 
бўлгач амалга оширилади.  

Энди бевосита мавзуга қайтсак. Президент ва 
Конгресснинг ҳар икки палатаси сўлларга хос сай-
ловолди ваъдалари ва дастурларини ижро этишга 
киришди. Сайловолди кампанияда, энг аввало, 
АҚШ Президенти Жо Байден аҳолини тўлиғича ко-
ронавирусга қарши вакцина билан қамраб олишни 
ваъда қилди. Ҳозирги кунда, 4-июл — Мустақиллик 
кунигача америкаликларнинг 70 фоизи коронави-
русдан эмланиб бўлади, дея умид қилмоқда. Шу 
кунга қадар аҳолининг 220 миллиондан ортиғи 
тўлиқ эмланиб бўлинган. Президент одамларни 
эмланишга жалб қилиш ва қизиқтириш учун, маса-
лан, ваксинация куни ота-оналарга бепул боғча ва 
бепул транспорт таклиф қилмоқда; сартарошхона, 

гўзаллик салонларидан, турли компаниялардан 
одамларни эмланишга рағбатлантиришда ёрдам 
сўрамоқда. Дюк университетининг Глобал саломат-
лик учун инновация марказига кўра, АҚШда аҳоли 
эмланиб бўлинганидан сўнг миллионлаб вакцина 
ортиб қолади. “Америка 600 миллион дозага буюрт-
ма берган. 366 миллионтасини тарқатдик. Асосан 
“АстраЗенека” компаниясининг 80 миллион доза 
вакцинаси турибди. Уни дунё бўйлаб тарқатишга қа-
рор қилдик”, — дейди Вашингтондаги Икки партия-
вийлик сиёсат марказидан Ананд Парех. “Тенг тақ-
симотга урғу берамиз. “КОВАКС” билан ҳамкорлик 
қиламиз”, — деди Давлат котиби Энтони Блинкен. 
“КОВАКС” Бирлашган Миллатлар Ташилотининг 
ташаббуси бўлиб, у орқали кам ва ўрта даромадли 
мамлакатлар вакцина билан таъминланади. Ушбу 
ташаббус доирасида вакцина сотиб олиш учун шу 
кунга қадар 9,6 миллиард доллар хайрия тўпланди. 
АҚШ ҳам ўз ҳиссасини қўшган. “Қўшма Штатлар 2 
миллиард доллар берган. 2022-йилга бориб яна 
қўшимча 2 миллиард доллар берамиз”, — деди ви-
це-президент Камала Ҳаррис. Бир неча мамлакат, 
жумладан Жанубий Корея, Бангладеш ва Вьетнам 
АҚШдан бу борада ёрдам сўраган.

Энг асосийси, демократлар халқ хизматига бел 
боғлаган. Ўтган қисқа вақт ичида юзлаб минг иш 
ўринлари яратилди. Амалга оширилган ишлар таъ-
сирини одамлар ўз ҳаётида ҳис қилмоқда. Адолат 
ва қонун устуворлиги кафолатланган. Президент 
Конгрессдан 1,8 триллион долларлик ижтимоий 
дастурини қувватлашни сўради. Бу — оила ман-
фаатлари ва таълим ривожи учун сармоя. 2,3 трил-
лион долларлик иқтисодий дастур ҳам бор. Оқ уй у 
ҳам тезликда маъқулланишини истайди. Бу дастур 
иш ўринлари яратади, айнан меҳнаткашлар учун. 
Байден бу борадаги маълумотларни Конгрессга 
йўллаган, фаолиятининг 100 кунлигига бағишлан-
ган мурожаатида эълон қилди.  Президент нутқида 

фуқароларга гапирди. Нимаики қилаётган бўлса, 
ватанпарварлик нуқтаи назаридан ёндашаётганига 
урғу берди. Иш ўринлари яратишми, инфраструкту-
рани янгилашми, оддий халқ биринчи ўринда деди. 
Мамлакатда қурол иштирокида жиноятчилик ошиб 
бораётгани сабабли Байден қурол назоратини кучай-
тирмоқчи, шунингдек, иммиграция тизимини ислоҳ 
қилмоқчи, бунинг учун Конгресс маъқуллови зарур. 

Президент Байденнинг “Америка иш ўринлари 
режаси” деб номланган 2,7 триллион долларлик 
қонун лойиҳаси келаси ҳам бир неча ҳафтада Конг-
рессда муҳокама этиладиган ҳужжатлардан. Давлат 
раҳбарининг мамлакат йўллари ва кўприкларини 
қайта қуришни, интернет тезлигини оширишни, аҳо-
лини ичимлик суви билан таъминлашни ўз ичига ол-
ган ташаббуси мухолиф республикачилар танқидига 
йўлиқмоқда. “Байден солиқ, харажат ва назорат 
ҳисобига фаровонликка эришаман деб ўйлаяпти”, 
— дейди сенатор Жон Кеннеди. Бу қонун лойиҳаси-
нинг муҳокамаси қизғин кечиши кутилмоқда. 

Ишхона ва таълим даргоҳлари очила бошла-
ши, меҳнаткашлар, ўқувчи ва талабалар қайтиши, 
бизнеслар фаолиятини тиклаши — буларни ҳам 
Байден президентлигининг самараси. Конгресс 
ажратган триллионлаб долларлик ёрдам пули 
халққа беҳисоб таянч бўлди. Миллионлаб иш ўрин-
лари сақлаб қолинди, 1,5 миллионга яқин меҳнат 
имконияти яратилди. Халқаро Валюта Фонди тах-
минича, АҚШ иқтисодиёти бу йили 6 фоизга ўсади. 
Бу ҳам улкан ютуқ. АҚШ иқтисодиётини экологик 
талабларга мослайди, у яшиллашади, инфрату-
зилма буткул янгиланади ва замонавийлашади, 
шу боис ўтган 75 йилдаги энг йирик тикланиш 
режаси таклиф қилинмоқда. Деҳқончиликдан 
тортиб технологиягача, ҳаммасида инновацион 
ёндашувларга ўтилади. Муқобил энергияни кўп-
роқ ишлатиш миллионлаб америкаликлар учун 
янги иш ўринлари демакдир. Республикачилар бу 
ташаббусни ёқламайди, чунки уларга кўра, Байден 
режаси триллионлаб доллар сармоя талаб қилади. 
Иш бериши эса шубҳа остида, дейди мухолифат. 
Байден фикрича, унинг таклифи саккиз йилга 
мўлжалланган ва триллионлаб доллар фойда 
келтиради. Меҳнаткашлар равнақини кўзлайди; 
маҳаллий ишлаб чиқаришни кенгайтиради; Аме-
рика кўпроқ ўз маҳсулотларига таяна бошлайди. 
Минимал маош эса соатига камида 15 доллар 
бўлсин, дея ундамоқда президент. Ҳар бир штат 
бу борада ўз сиёсатини белгилай олади, лекин 
федерал миқдорни белгилаш Оқ уй ва Конгресс 
қўлида. Байден ўз режаларини қонунчилар билан 
муҳокама қилишга ва муросага тайёр. Унинг маъ-
мурияти сўллик ғояларига содиқ бўлгани учун ҳам 
таълимни арзонлаштириш ва маълум даражада 
бепул қилиш ғояларини олға сурмоқда. Боғчадан 
тортиб университетгача, америкаликларнинг бо-
лалари қандай оиладан бўлишидан қатъи назар 
бемалол билим олиш имкониятига эга бўлиши 
лозимлигини улуғлайди, Демократлар. Оқ уй до-
ри-дармон нархини тушириш, соғлиқни сақлаш 
баҳосини ҳам пасайтиришга ундамоқда. Ижтимоий 
ҳимояни яхшилаш аслида ортиқча харажат талаб 
қилмайди, дейди президент. “Соғлиқни сақлаш 
айримларнинг қурби етадиган имконият эмас, ҳу-
қуқ”, — дейди Байден, ҳар бир америкалик тиббий 
хизматлардан фойдалана олиши зарурлигини 
уқтириб. Унинг маъмурияти хусусий сектор учун 
солиқларни оширмоқчи. Энг бойлар тизимга кўпроқ 
ҳисса қўшиши керак, дейди президент, улар учун 

ўтган йилларда яратилган имтиёзлар бекор қили-
ниши лозим. Ўрта синф учун солиқни асло оши-
рилмайди, чунки у аллақачон энг юқори миқдорда 
тўламоқда. АҚШда корпорацияларннг раҳбарлари 
ҳозир ходимидан 370 каррадан кўпроқ даромад 
қилади. Бу, Байден фикрича, ўта адолатсиз иқти-
содий ва ижтимоий ҳолат.  

Иқлимдаги салбий ўзгаришлардан тортиб иқ-
тисодий ҳамкорликкача, эркинлик ва соғлиқни сақ-
лашгача, халқаро майдонда Америка ҳамжиҳатлик 
ва ҳамкорлик йўлидан боради. Ўзаро манфаатлар 
бирламчи ўринда бўлади. АҚШ терроризм ва экс-
т р е мизмга қарши курашни тўхтатмайди, хоҳ Афғо-
нистонда хоҳ Яманда; дунё бўйлаб барқарорлик 
йўлида ҳаракат қилади.

Демократлар наздида, қай ирқ, элат, дин ва 
жинс вакили бўлишидан қатъи назар ҳеч ким 
Америкада нафрат билан юзлашмаслиги керак. 
Оилавий зўравонлик ва хотин-қизларнинг эзи-
лишига қарши чораларни ўз ичига олган қонун 
лойиҳаларини тезроқ кўриб чиқиб, овозга қўйиш 
— булар Конгресснинг ҳозирги асосий вазифаси. 
Қурол назорати устувор вазифа, халқ отишмалар-
дан тўйган, ҳар йили минглаб одамларни ҳаётдан 
олиб кетаётган ҳолатларга нисбатан зарур чоралар 
кўриш ҳам айни дамда қонунчилар зиммасидаги 
устувор масъулият. Демократлар азалдан қуролни 
чеклаш, республикачилар эса унга эгалик ҳуқуқига 
асло тегмасликни тарғиб қилиб келади. Ҳозир ҳар 
икки томонга маъқул самарали чора зарур.

АҚШ иммиграция тизимини ҳам ислоҳ қилиш 
керак. Чегарага мадад сўраб келаётган ажна-
бийлар дардини тушуниб, нима учун ватандан 
қочаётганини таҳлил қилмай туриб, бу системадаги 
муаммоларни ҳал этиб бўлмайди, дейди Байден. 
“Майли, менинг муайян таклифларимни рад этинг, 
лекин жуда бўлмаганда келиша оладиган жой-
ларини маъқулланг. Иммиграция зарурати, унинг 
ижобий томонларини, иқтисодиётга ҳиссасини 
ҳисобга олинг”.  

Одатда Президент мурожаатидан кейин му-
холифат муносабат билдиради. Бу сафар мазкур 
вазифани қора танли республикачи сенатор Тим 
Скотт бажарди. У Президент Байденни Америкада 
социалист сиёсатни тарғиб қилаётганликда, халқни 
адаштираётганликда ва тарқоқликни кенгайтираёт-
ганликда айблади. Лекин АҚШ тараққиёт йўлига 
тушиб олди. Президент ва Конгресснинг ҳамжи-
ҳатлиги халқ фаровонлиги йўлидаги ислоҳотларни 
амалга ошириш, кам даромадли ва ногиронлиги 
бор инсонларнинг ижтимоий муҳофазасини таъ-
минлашда қўл келмоқда. 

Демократларнинг халқона сиёсати, ижтимоий 
қўллов ғояларни амалга оширишга астойдил бел 
боғлагани ўнг қанотдаги мухолифатга айланган 
Республикачилар адоватини кучайтиришга хизмат 
қилмоқда, холос. Турли давлатлар қонунчилик 
органларида сиёсий баҳслар тўполонга айланиб 
кетгани, қонунчилар ҳатто бир-бирига ҳужум қилган 
ҳолатларни кўрганмиз. АҚШ Конгрессида ҳам шун-
дай воқеалар рўй бериш эҳтимоли пайдо бўлаяпти. 
Сўнгги бир неча йилдан буён икки йирик партия 
ўртасидаги жарлик кенгайиб бораётгани кўп тилга 
олинади.  Январ ойида Капитолийга ҳужум кетидан 
икки йирик партия ўртасидаги келишмовчиликлар 
янада авж олди.  

Абдували СОЙИБНАЗАРОВ,
ЎзХДП Ахборот хизмати раҳбари.

ДУНЁ ПАРЛАМЕНТЛАРИ

ҳокимият ҳокимият 
сўллар сўллар 

ФРАКЦИЯ МАЖЛИСИДА МУҲОКАМА ҚИЛИНАДИ

АҚШда ҳар икки йилда Вакиллар палатасининг барча 435 аъзоси ва Сенат 
аъзоларининг учдан бир қисми сайланади. 2020 йилнинг ноябрида Конгресс 
таркибини белгилаш учун оралиқ сайловлар бўлиб ўтди. Унинг натижалари 
Конгресснинг ҳар икки палатаси ёки палаталардан бирини навбатдаги икки йилда 
қайси партия – демократлар ёки республикачилар назорат қилишини белгилаб 
беради. Назоратни қўлга киритган томон ўзлари тақдим этган қонун лойиҳасининг 
ана шу палатада қабул қилинишига эришади. Қонун ҳужжати президент томонидан 
тасдиқланиши учун ҳар икки палатада қабул қилинган бўлиши керак. Сайловни 
ўтказиш мажбурияти АҚШ Конституциясида қисқа сатрда келтирилган: “Вакиллар 
палатасининг таркиби ҳар икки йилда турли штатлардан сайланган аъзолардан 
ташкил топади”, — дейилади Конституциянинг 1-моддаси 1-қисмида. 



— Бир йил бўлмади, Сафар ака: “Мақолаларимни 
тўплаб қўйганимга йигирма йил бўлди, шуни китоб 
қилмоқчиман, бир ўқиб берсангиз”, деб  қолди. “Э, 
яшанг, ака, тезлатинг!” дедим. Қўлёзмани икки кунда 
қайтардим, “Қўлим салгина бўшасин, пишитаман, нашрга 
топшираман”, деди.

Эллик йилдан бу ёғига қўли бирон кун эмас, бирон 

лаҳзага бўшамаган журналист, энди Олий Мажлис 
Қонунчилик палатаси депутати бўлганида, “Ўзбекистон 
овози” ва “Голос Узбекистана” газеталари кўплаб вақтли 
нашрлар қатори оғир таназзул “шодиёнаси”га ғарқ бўлган, 
мурожаат қилувчилар сони геометрик суръатда ошиб 
бораётган бир паллада ўзининг ўткир мавзулардаги 
мақолаларини жамлаб, уларга сайқал бериб, нашриётга 
олиб боришга фурсат топармиди?!

Сафар Остон ўзи учун вақт топмади, бор ҳаловатини 
унга мурожаат қилган оддий кишиларнинг оғирини 
енгил қилишга, дардига малҳам излашга, кўз ёшларини 
қуритишга бахшида қилди.

Бир замонлар “Ёш ленинчи” номи остида чоп этилган 
газета “Туркистон” номини олган ва Ўзбекистонда 
хизмат кўрсатган журналист Жаббор Раззоқов Бош 
муҳаррирлигида нашр этилган йилларда ниҳоятда 
оммалашди. Газетанинг ҳар бир сони талаш, қўлма-қўл 
ўқилди. Таҳририятда  нафаси ўткир, қалами тиғдор 
журналистлар жамланган, Сафар Остонов ўша маълуму 
машҳур “туркистон”чиларнинг олдинги сафидаги жангчи, 
жанговор журналистлардан эди.

“Прокурор Гайданов ва 700 минг АҚШ доллари”,  
“Ҳукмни тарих чиқаради”, “Тергов тегирмони”,  “Топталган 
тақдирлар” деб номланган мақолалар “Ўзбек иши”, “Пахта 
иши” тамғаси остида ўтказилган қирғинбаротларни фош 
этишга қаратилди. Санаб ўтилган мақолаларнинг қиммати 
шундаки, уларни Сафар Остонов ўша кирдикорлар 

айни авжига чиққан кезларда ёзди. Матбуот орқали 
тиккасига мурожаат қилди, мурожаатига жавоблар олди, 
жавобларни ҳам жавобсиз қолдирмади.

Сафар акада қўрқув туйғуси йўқ эди!  
Аканинг дастхати ила битилган “Умид билан яшагин” 

мақоласи экранда фильм томоша қилаётгандай 
ўқилади. Қоракўл туманида яшовчи  камтарин-камсуқум, 
лекин ўзаро муҳаббат-садоқатга бурканган эр-хотинга 
бағишланган қўшиқдай ўқилади. Сафар Остонов бу 
фильм-қўшиқни 35 йил муқаддам ёзганди, мақола 
кенг газетхонларда ҳамдардлик ҳиссини жўшдирди, 
муносабатлар оқими газета саҳифаларини тўлдирди. 
Орадан 35 йил ўтганда хонадон бошига тушган 
айрилиқдан хабар топган муаллиф оддий инсоний 
бурчини адо этиш ниятида Қоракўлдаги таниш хонадонга 
кириб борди.

Сафар Остон ўзбек спорт журналистикаси 
дарғаларидан эди. Миллий терма жамоанинг 
Япония майдонларидаги мардонавор “жанг” кунлари 
футболчиларимиз ёнида турди, Руслан Чагаев Валуевдек 
қоякелбат боксчига юзма-юз келганда, ўша машҳур 
ринг чеккасидан нари силжимади, умрининг охиригача 
афсонавий Руфат Рисқиевдан хабар олишни канда 
қилмади.

...Ёши улғайгани сайин ғайратига ғайрат қўшилди, 
жамоат арбоби сифатида оташин нутқлар ирод этди. 
Кўнгли тоза эди...

 — Бу дунёда яхши одамни йўқотишдек оғир 
қайғу йўқ. Бугун кечагина сафимизда юрган за-
бардаст устоз – Сафар Остоновни ёруғ ўйлар 
билан хотирлаб турибмизу, юрагимиз оғрияпти.

Сафар ака билан хизмат сафарларида, 
тадбирларда, тўй-маросимларда бирга бўлган-
миз. Меҳрибон, дилкаш инсон эди, ўз касбини, 
одамларни яхши кўрарди. Шундан бўлса керак, 
устозни танимаган инсон кам топиларди. 

Устоз маслаҳатгўй журналист эди. Етмиш-
дан ошибдики, жамиятдаги фаоллиги бир зум 
бўлса-да сўнмади. Мамлакатимизда ўтган 
халқаро миқёсдаги нуфузли тадбирларда доим 
журналистларга бош-қош бўлди. Йўл-йўриқ 
кўрсатди, ҳамкасблари ҳақ-ҳуқуқларини ҳимоя 
қилди. Катта тадбирларда ташкил этилган мат-
буот марказига ёш журналистларнинг маслаҳат 

сўраб келганига кўп гувоҳ бўлганмиз. Уларнинг 
ҳар бири Сафар ака учун бирдек қадрли эди.   

Сафар ака билан бир бинода кўп йиллар 
бирга ишладик. Шу боис, тез-тез учрашиб 
турардик. Суҳбатимиз мавзуси ҳам турлича бў-
ларди. Қайси мавзуда гаплашмайлик, у киши ўз 
фикрини аниқ, дадил айтиши билан ҳавасимиз-
ни келтирарди. Бу хислатини умрининг сўнггига 
қадар ҳам йўқотмади, эътиқодига собит яшади.

Сафар Остонов Ўзбекистонимизни буюк 
меҳр билан севарди. Шу ватаннинг ҳар бир 
гиёҳини қадрларди. Устоз ёзган мақолалари, 
таҳлилий-танқидий чиқишлари орқали барча-
мизга Ватан олдидаги энг олий бурчни адо этиш 
шарафини кўрсатиб кетди.

Журналистикада ўзига хос мактаб яратиш 
ҳам катта мартаба. Сафар Остонов шу марта-
бани ҳам забт этди. Шу нуқтаи назардан ҳам 
устоз беиз яшамади. Бугун у кишининг ўнлаб 
шогирдлари нуфузли нашрларда, давлат ва 
жамоат ишларида юртимиз равнақига ҳисса 
қўшмоқда. 

Кейинги йилларда Олий Мажлис депутати 
сифатида ҳам самарали фаолият юритди. Де-
путат халқ дарди билан яшашга киришган қиз-
ғин бир даврда ислоҳотларга ҳуқуқий пойдевор 
яратишга ҳисса қўшиш бахти ҳам насиб этди. 
Ишончимиз комилки, бугун халқимиз манфаат-
ларига хизмат қилаётган кўплаб ҳужжатларда 
Сафар Остоновнинг ҳам қўл излари бор.

Самимий инсон умрининг сўнгига қадар 
ҳаётга меҳр билан яшади. Жон бор жойда қазо 
бор, дейди халқимиз. Тақдир йўриғи шу.

Бугун устозни хотирлар эканмиз, хаёлимиз-
дан шу бир гап ўтди: асл одам ҳеч ўлмас. Ҳа, 
Сафар Остонов бизнинг, замондошларининг, 
яқинларию шогирдларининг қалбида қайноқ 
меҳри, маъноли нигоҳи, матбуотда битилган  
дил сўзлари билан яшайверади.

– Ёшлигимиз, болалигимиз 
Самарқанд вилоятининг Оқдарё  
 тумани, “Олчин” қишлоғида 
ўтган. Эсимни таниганимдан 
бошлаб акамни китоб ўқиб 
турган ҳолатда кўрардим. 
Қишлоқда ўсганмиз, биласиз, 
у ерларда иш кўп бўлади. 
Сафар акам уй ишларини 
қилишда ҳам, масалан, мол-
ҳолга қараш пайтида ҳам бир 
қўлларида ҳар доим китоб 
бўларди. Кундузлари далада 
ишлаб, кечга китоб ўқиб чиқар-
дила. Онам раҳматли “ўғлим, 
кўзинг толиб кетди, чироқни 
ўчира қол энди, дам ҳам олиш 
керак”, деб айтсалар ҳам 
қўлларидан китоб тушмасди. 
“Йўқ, онажон, китоб ўқимасам, 
эртага ким бўлиб етишаман”, 
деб яна берилиб ўқишга шўн-
ғиб кетардилар. 

Отамиз Остон бобо ва она-
миз Бибираджаб Холиқовадан 
уч фарзанд қолди. 2 та акам 
ва мен. Сафар акам иккинчи 
акам эдилар. Отам биз анча 
ёш бўлганимизда  оламдан 
ўтганлар. Ўшанда катта 
акам 20 ёшда, Сафар акам 
16 ёшда, мен эса 13 ёшда 
эдим. Жуда қийинчилик билан 
катта бўлганмиз. Катта акам 
тиббиёт йўналишида ўқирди-
лар. Сафар акам журналист 
бўлишларида шу акам йўл 
кўрсатган. 

Эсимда, бир куни Жаҳон 
акам Сафар акамдан “қайси 
касбни танламоқчисан?”, деб 
сўраб қолдилар. Акам “учувчи 
бўлмоқчиман”, дедилар. 

Катта акам “Йўқ, сен жур-
налист бўлишинг керак. Кўп 
китоб ўқийсан, яхши фикрлай-
сан, тилинг равон, менимча, 
шу касбни танлаганинг яхши”, 
дедилар. Бу фикр Сафар 
акамга ҳам маъқул тушди. 

Тақдир экан, шифокор 
бўлишни ният қилиб интилган 
Жаҳон акам дабдурустдан 
вафот этдилар. Эслашимча, 
21 ёшлар атрофида эдилар. 
Сафар акам билан бўзлаб қол-
дик, ота-онамиз, суянадиган 
акамиз ҳам йўқ энди...

Акам ўрта мактабни 
қишлоғимиздаги мактабда 
тамомладилар. Сафар акам 
“мен журналист бўламан”, деб 
яхши ниятлар билан Тошкент-
га ўқишга келдилар. Олийгоҳга 
қабул қилиндилар. Ўша пайтда 
эшитиб шунчалар қувонган-

манки. Акамдан умидим катта 
эди, бир томондан катта акам-
нинг орзулари амалга ошади, 
иккинчи томондан китоб ўқиш-
ни яхши кўрадиган, китобга 
суянадиган акамнинг яхши 
журналист бўлишига ишониб, 
қувонардим. 

Мен тоғамнинг қўлида 
қолдим. Акам “боришга уйимиз 
йўқ-ку”, деб қишлоққа камдан-
кам борардилар. Таътил пайт-
лари ҳам битта жойда яшай-
диган курсдошлари ҳаммаси 
уйига кетганида, акам битта 
ўзи қоларканлар. “Қаерга ҳам 
бораман, ундан кўра шу ерда 
қоламан, китоб ўқийман”, деб 
айтарканлар. Акам раҳматли, 
нимага эришган бўлса, ҳам-
масига ўз кучи, меҳнати ва 
билими билан эришди. Чунки 
бизга суянчиқ бўладиган, қўл-
лаб-қувватлайдиган ота-она-
миз йўқ эди.  

Вафотларидан олдин 
тоблари қочганини эшитиб, 
Самарқанддан Тошкентга 
келдим. Уйларига бордим. “Кун 
иссиғида оввора бўлиб нима 
қиласан”, деб келишимга кўп 
қаршилик қилдилар. Кейин 
билсам, мени бу ҳолатимда 
кўрмасин, синглим сиқилиб 
қолмасин, деб ўйлаган экан-
лар. Келган куним ҳам “бир-
ровга ишхонага ўтиб келишим 
керак”, деб чиқиб кетдилар. 
Ўша куни уйга бир дунё қоғоз, 
китоблар билан кириб келди-
лар. Қўллари қалтираб ручка-
ни олганлари ҳеч кўз олдим-
дан кетмайди. 

“Акажон, тобингиз йўқ, дам 
олинг, илтимос, соғайганин-
гиздан кейин шу ишларингиз-
ни қилаверасиз”, десам ҳам 
кўнмадилар.

“Йўқ, буни ёзишим керак, 
ёзмасам бўлмайди, китобимни 
тугатишим керак, чиқаришим 
керак, ярмини ёзганман, 
қолганини ҳам қилишим шарт”, 
деб қайта-қайта такрорлаб, 
ёзишда давом этдилар. Ўша 
куни анча ёздилар. Шифохона-
дан келганларига ўзи 4 кунча 
бўлган экан, зўрға, қийналиб 
нафас олардилар.  

“Хавотир олма, синглим, 
мен ҳали тузаламан. Кўп нар-
са ёзаман ва ёзишим керак”, 
дедилар. Шу менга айтган 
охирги гаплари бўлди. Акам 
мен эсимни таниганимдан 
бери ўқишим керак, ёзишим 
керак, деб ўтдилар. Токи, сўнг-
ги кунларигача... Шу куни яна 
шифохонага кетдилар. Кейин 
акамни бошқа кўрмадим...

Ўша куни “бу қандай китоб, 
ака, нима ҳақида ёзяпсиз”, 
деб сўрамаганим армон бўлди 
менга. Касаллик анча енгиб 
қўйган акамдан хавотирлан-
ганимдан, шу ҳеч хаёлимга 
келмабди... 

Акам билан бошланган 
илк хотираларим ҳам, унинг 
охири ҳам фақат китоб билан 
боғлиқ бўлди. Умрининг охи-
ригача, ўқишни канда қилма-
ди, китоб билан дўстлашди. 
Мен шундай аканинг синглиси 
эканлигимдан бир умр фахр-
ланаман!

«Шундай аканинг 
синглиси эканимдан 
фахрланаман!..»

МАРД, ҚЎРҚМАС ВА                  

Жасорат ва ўткир қалам 
соҳиби 

Кўнгли тоза эди

Ҳақиқатнинг нотекис йўли

Ўз мактабига эга эди

Асл инсон эди
— Таниқли журналист, минглаб шогирдлар-

нинг устози орамиздан кетиши ўзбек журналис-
тикаси учун оғир йўқотиш бўлди. У киши ҳеч бир 
муболағасиз, ҳуқуқшунослик журналистикаси бў-
йича мактаб яратган эди. Бугун катта авлод жур-
налистлари кўп эслашди: Сафар ака 1980-1990 
йилларда жасоратли, қалами ўткир, соҳамизнинг 
олд журналистларидан бири бўлган. Ўша йиллар 
газета ва журналлар тахламини варақлаб, бунга 
ўзингиз ҳам гувоҳ бўлишингиз мумкин. Шу билан 
бирга, устоз ўзбек матбуотида спорт журналисти-
каси равнақига ҳам катта ҳисса қўшди. Унинг қа-
тор суд очерклари, журналистик суриштирувлари 
ўз даврида қўлма-қўл ўқилгани ҳам кўп эсланди.

Сафар Остонов одамлар руҳиятини,  мақ-
сад-ниятларини тушунган ҳолда, мамлакатда 
кейинги пайтда рўй бераётган ўзгаришларни 
моҳирона тасвирлаб, уларнинг қалбида эртанги 
кунга катта ишонч олиб киришга интиларди. У 

киши бирон залда нутқ сўзласа, худди орзиқиб кутилган маърузани тинглагандан 
сўнг қарсаклар билан олқишлаш ҳолатлари ҳам тез-тез такрорланиб турарди.

Бир сўз билан айтганда, Сафар ака ўзбек журналистикасида ўзига хос 
мактаб яратди. Шу нуқтаи назардан ҳам устоз беиз яшамади. Бугун у кишининг 
юзлаб шогирдлари нуфузли идора ва ташкилотларда фаолият юритиб, юрти-
миз равнақига ҳисса қўшишмоқда.

— Сафар Остонов ҳуқуқшунослик журналистикаси бўйича 
мактаб яратган эди. “Пахта иши”, турғунлик даврида адолатсиз-
лик азобига гирифтор бўлган фуқаролар ҳуқуқини ҳимоя қилиш, 
уларнинг шаънини оқлаш борасида тер тўкиб меҳнат қилди. Бу 
билан кўплаб юртдошларимиз тақдирида беқиёс роль ўйнаб, 
неча-неча оилаларга қувонч ҳадя этди.

 Кечагидек эсимда, деновлик журналист ноҳақ ҳибсга олин-
ганида то озодликка чиқмагунча Сафар ака тиним билмадилар. 
Адолат қарор топганда бу кимнинг хизмати эканлигини эслаб 
ўтиришмади.

 Сафар ака қаерда ишламасин, Президент девонидами, га-
зета муҳарририми, унинг қабулига гуруҳ-гуруҳ одамлар адолат 
истаб келишарди. Бирор ҳолда “Бу масала менга тааллуқли 
эмас”, деб жавоб қилмасди. Эсимда, устоз Олий Мажлис Қонун-
чилик палатаси депутатлигига номзодлиги қўйилганида тажри-
бали ҳуқуқшунос Убайдулла Мингбоев: “Депутатлар корпусида 
сизга ўхшаган қонунни яхши тушунадиган мутахассислар бўлса, 
айни муддао”, деб кўпнинг фикрини ифода қилганди.

 Якшанба кунлари биз, журналистлар андак тин оламиз. Ле-
кин Сафар ака учун бу истисно. Агар у кишида муҳим гапимиз 
бўлса, дам олиш куни албатта ишхонадан топардик.

— Мен Сафар акадек ишга фидойи, жонкуяр одамни кўр-
маганман, — дейди ўн саккиз йил ҳайдовчилик қилган Ўткир 
ака. — Қушда тиним бор, лекин Сафар акада тиним бўлмасди.

Ижод оламида ёш кадрларни эринмасдан ҳафсала билан тарбиялаш борасида устознинг 
алоҳида ўрни бор эди.

 Матбуотда эл дилидаги сўзни мақбул шаклда тақдим этиш, ҳамиша адолат томон бўлиш, эзгу 
сўз билан одамлар қалбига йўл излаш борасида Сафар Остоновнинг намунаси кўп вақт бизга 
ибрат бўлиб қолади. Охиратингиз обод бўлсин, устоз!

— Сафар Остонов ўзбек журналис-
тикасига ҳалол хизмат қилган атоқли 
ижодкор, адолат ва ҳақиқат учун 
ҳаётини бахш этган мард инсон эди. 
Биз устозни ҳали кўп эслаймиз, кўп 
қўмсаймиз ҳам.

У умрининг сўнгги йилларини “Ўз-
бекистон овози” таҳририяти учун са-
фарбар қилди. Ўз мактабига эга бўла 
олган саноқли нашрлардан бири бўл-
миш ушбу газета саҳифаларида унинг 
қалб қўри, кўз нури эвазига яратилган 
қанчадан-қанча таҳлилий мақолаларда 
жамиятдаги долзарб муаммолар, чигал 
масалалар, одамларни қийнаб келган, 
турли даражадаги мутасаддиларнинг 
хато ва камчиликлари, жиноятлари 
очиб ташланмади, дейсиз. Буларнинг 
бари учун инсон энг аввало, ҳалол ва 
виждони уйғоқ бўлиши керак, унинг  
одамларга бўлган чексиз  оқибати 
бўлиши керак, ва бу, шубҳасиз, Сафар 

акада тўла мужассам эди.
Сафар Остонов бирон-бир мавзуни  

беписанд қолдирмасди, ҳеч бир муам-
мога бефарқ қарамасди, энг муҳими, 
таҳририят унинг иккинчи уйидек бўлиб 
қолганди. Биз уни шанба ва якшанба 
кунлари ҳам Матбуотчилар кўчасидаги 
қадрдон бинонинг учинчи қаватидаги 
кабинетидан, қизғин иш жараёнидан 
топар эдик. Бу жиҳатдан, журналист  
учун иш вақтининг меъёрлари бўл-
майди, деган азал қоиданинг амалдаги 
ёрқин ифодасини ҳам Сафар акада 
кўриш мумкин эди. Назаримда, у ҳар 
бир тайёр бўлган, ёзилган ёки таҳрир 
қилиб чиқилган мақоладан сўнг ўзгача 
ҳузур ололган, ўз ишидан роҳат туйган, 
бу энди ҳаммага ҳам насиб этмайдиган 
бир бахтдир.

Сафар ака кучли инсонларнинг 
ҳар бирига хос бўлган кечмишдан 
холи эмасди, яъни дўстлари қаторида 
рақиблари, баъзи ўринда “душман” 
деса арзийдиган душманларига ҳам 
эга бўлолган ижодкор эди. Бу табиий, 
аслида душмани бўлмаган одам ҳаёт-
да ўз позицияси бўлмаган кишидир. 
Шу маънода, унинг ҳатто вафотидан 
сўнг ҳам баъзи эътирозлар билан 
эсланаётганида бошқа ҳикмат бор, 
назаримда. У ҳатто бу дунёдан кетиб 
ҳам ҳали кучи йўқолмаган, кимлар-
гадир  ўз таъсирини сақлаб қололган 
қувватга эга. Дарҳақиқат, демакки, 
уни яхши фикр билан, дуолар билан 
эслайдиганлар сони чандон ва чандон 
кўпроқ ва ортиқроқ. Биз ҳам аканинг 
охиратини сўраймиз, Аллоҳдан унинг 
иймонини ўзига йўлдош қилишини, 
жаннат боғларига дохил кўришини 
тиловчилар қаторида турамиз.

Ҳаммага ҳам ўз касбига чексиз са-
доқат билан хизмат қила олиш бахти 
насиб этсин!

Шарофат ОСТОНОВА,
синглиси:

Олимжон ЎСАРОВ,
Ўзбекистон Журналистлари 

ижодий уюшмаси раиси:

Хуршид ДЎСТМУҲАММАД,
Олий Мажлис Қонунчилик 
палатаси депутати, ёзувчи, 

журналист, филология 
фанлари доктори:

Ҳусан ЭРМАТОВ,
“Ишонч” ва 

“Ишонч-Доверие” 
газеталари Бош муҳаррири:

Салим ДОНИЁРОВ,
“Янги Ўзбекистон” ва 

“Правда Востока”
газеталари Бош муҳаррири:

Шуҳрат ЖАББОРОВ,
“Халқ сўзи” газетаси Бош 
муҳаррири ўринбосари,

Ўзбекистон Республикасида 
хизмат кўрсатган 

журналист:

Депутатлик нишонини олиш пайти... Таҳририятда афғонистонлик талабалар билан... Космик қаҳрамон билан...

Парламент минбарида

— Мутахассисларнинг хулосаларига кўра, мураккаб-
лиги жиҳатидан журналистлик касби шахтёрлик касби-
дан кейинги иккинчи ўринда турар экан. Зотан, бир сўз 
ёки бир ҳарф устида ишлашдан тортиб, серқирра ҳаёт-
нинг барча соҳаларининг туб моҳиятигача ўрганишга 
ҳамиша интилиб, ақлини, истеъдодини, ижодий руҳияти 
ва ҳаётий кайфиятини изланиш билан ўтказадиган ки-
шининг касбий машаққатини фақат унинг ўзигина била-
ди, холос. Бундай ички драматизмни, руҳий ва ижодий 
изтиробни, куюнчаклик, фидойилик фазилатлари билан 
қоришиб кетган ҳодисани Сафар ака Остонов қиёфа-
сида, гапларида, юриш-туришларида яққол кўрардим. 

Сафар ака ҳаётнинг зиддиятларини, қарама-қарши-
ликларини чуқур тушунган ҳолда, яхшилигу ёмонлик, 
эзгулигу ёвузлик тўқнашган нуқтада яшаб турган бир 
пайтида ҳаётдан фақат ҳикмат излар эди. Энг ёмон 
одам билан тўқнаш келганда, аввало ундан фазилат 
излар эди, яхши томонини кўришга интилар эди. Афсус-
ки, ҳаётда бундай қарашдагилар камдан-кам учрайди.

Сафар акани қарийб 40 йилдан буён биламан. Ён-
ма-ён таҳририятларда ишладик, Президент девонида 
бирга хизмат қилдик. Бир нарсага иймон келтираманки, 
Сафар ака қаерда, қандай лавозимда ишлашидан қатъи 
назар, ҳамма вақт, ҳар қандай шароитда ўзгармаган, 
бир хил ҳолатда юрган. Амал, унвон, даражалар, турли 

дахмазалар унга шунчаки ҳодиса эди. Ўзини ҳамиша 
жамиятнинг, фуқароси бўлган давлатнинг хизматкори, 
эл-улуснинг ишончли ва садоқатли фарзанди эканлиги-
ни чуқур ҳис қиларди. Унга хизмат вазифаси олий унвон, 
юксак ишонч имконияти эди.

Сафар Остонов кам учрайдиган жонкуяр, ҳар бир 
ишини чин юракдан уддалайдиган, ўртоқларига бир ма-
ромда самимият билан қарайдиган ва ҳамиша уларни 
қадрлайдиган инсон эди. Буни унинг ҳар бир хатти-ҳа-
ракатида, жон куйдириб гапиришларида, ўтли-оловли 
мақолаларида кўриш мумкин.  Сафар ака ҳар қандай 
тиғиз шароитда ҳам қўққисдан келиб қолган ўртоқлари, 
дўстлари ё шогирдлари билан бафуржа суҳбат қуришга 
вақт топар эди. Бир мавзуда мунозара бошланса, мав-
зунинг икир-чикиригача изоҳлаб берарди. Сўзининг охи-
рида “Кўп гапираман-да” деб жилмайиб қўярди. Бундай 
қараганда ҳақиқатан ҳам кўп гапиргандай кўринарди. 
Чунки унинг ичи тўла гап, гап бўлганда ҳам, ибратли, 
ҳикматли, донишмандона гап бўларди. Шунинг учун уни 
тез-тез соғинардик, ҳузурига шошилардик. “Самимият 
нима? – деган савол туғилса, мен уни илмий-фалсафий 
жиҳатдан таърифлаб ўтирмасдим. Журналистлигимдан 
келиб чиқиб лўнда қилиб жавоб берардим: “Сафар 
Остонов!”. 

Мен ажойиб дўст, садоқатли, фидойи ҳамкасб, таж-
рибали устоз Сафар Остонов билан бундан уч ойлар 
муқаддам ишхоналарида учрашган эдим. Узоқ суҳбат-
лашдик. Кўнглимизнинг ғуборини ёздик, ака-укалик меҳ-
ридан, муҳаббатидан қондик. Гап орасида “Мен, ҳали 
ёшман, ҳали биргаликда қиладиган яхши ишларимиз 
жуда кўп”, деган эди. Уни енгил чопқиллаб юришларига, 
ҳаракатчанлигига, фикрининг тезлиги ва тиниқлигига 
ҳавасим келарди. Ҳақиқатан ҳам, Сафар ака навқирон 
йигитларга ўхшар эди. Афсуски, уни бедаво дард ора-
миздан олиб кетди. Касал бўлганидан бехабар қолганим 
учун қайсидир даражада ўзимни айбдор, деб биламан.

Сафар Остонов Ўзбекистон миллий журналистикасида 
том маънода катта хизмат қилган – хизмат кўрсатган жур-
налист, ҳамиша эл хизматида юрган, Ватан тараққиёти ва 
халқ фаровонлиги йўлида билимини, куч-ғайратини аямай 
сарфлаган халқ хизматкори – Олий Мажлис депутати эди. 
Бу ҳар икки унвон, ҳар икки шараф унга жуда муносиб эди. 

Сафар Остонов – буюк мактаб. Биз унинг толиблари-
миз. Сафар Остонов – ҳикматли олам, биз бу оламнинг 
бироз армонли, бироқ бахтли, саодатли заррасимиз.

Жойлари жаннатдан бўлсин!

Қалами синмаган журналист

Ажойиб ҳамхона

Саҳифалар аро сочилган умр

Сафар ака билан 
Каттақўрғонга сафар

Дилкаш 
ҳамсуҳбатСамимият тимсоли

Бошқа таъриф тополмадим. Ростданам шундай 
тақдир насиб этди унга. Сўзи синмади. Қалами синмади 
унинг. 

Бир кунгина одамдай оёқни узатиб, дўсту ёрлар, 
жигаргўшалари даврасида тинчгина ўтирганмикан, деган 
ғамгин савол ҳамон мени ўртайди. Ҳаммамиз ҳам иссиқ 
жонмиз, ўзимизга яраша ташвишимиз ва унинг ортида 
қувончимиз бисёр. Лекин Сафар Остонов деган ўзиданам 
юраги катта бўлмиш журналистни билганимга сал кам 
қирқ йил тўлган бўлса, бирор кун беғалва, беташвиш, 
тинч, хотиржамгина яшаганини шахсан мен бир укаси, 
шогирди сифатида, тўғриси, эслолмадим. Аввалига бир 
хонада, битта газетада қўл остида ишладим, кейин турли 
нашрлару нуфузли идораларда хизмат қилган бўлса-да, 
деярли кунора хабарлашиб турардик.

...2007 йил эди ўшанда. Мен телевидениеда ярим 
штатда қолиб, у кишига ўринбосарликка ўтдим. Ҳафтада 
уч марта чиқади “Ўзбекистон овози”. Тағин русча 

иловасиям бор. Сони кўпу сифати кам ходимларнинг 
чала-чулпа материалларини қиртишлаб, таҳрир 
қилиб ўтириш, тағин ортиқча мажлисларга бориш, 
яна денг ярим тунгача “вёрстка”(саҳифалаш 
жараёни)да тик оёқда юриш ва ниҳоят “ЎзА 
якуни”дан кейин ҳам уйига шошилмаётган устоз 
хонасига “энди кетмасак бўлмас”, дегандек секин 
мўралайман. Беш-олти киши ўқийвериб, бўялиб, 
тузатилиб, ҳатто катта навбатчи ва ўзи ҳам бош 
муҳаррир сифатида имзо чекиб, босмахонага тушиб 
кетаётган тайёр саҳифаларни яна қайта-қайта кўздан 
кечираётган Сафар ака зўрға бошини кўтариб, 
“қаёққа шошиласиз, борасиз-да шу уйга”, деб 
қўярди...

Эҳ-е, бу инсоннинг сабру бардоши, матонати, 
тўғрисўзлиги ва энг муҳими, қаламга содиқлиги 
ҳар бир журналистни, шогирду талабаларни 
ҳайратга соларди. Лекин бирор марта касбидан, 
бажариб турган ишидан нолиганини эслолмайман. 
Балки, бир дақиқа аввал кимдандир ўкингандир, 
ёхуд шу вақтгача охири кўринмайдиган ҳақ-ноҳақ 

шикоятчилару аканинг ортидан азбаройи вазифада 
ўтиргани учунгина пойи-патак бўлиб юрган кунда-шунда 
манфаатпарастлардан зада бўлгандир, қойил қолганим, 
буларнинг бирортасини ҳеч қачон сездирмасди. 
Ҳаммасига жимгина, жилмайиб жавоб қиларди. Аммо  
бирортаси алдаса, мунофиқлик қилса, анча вақтгача 
эзилиб юрар, кечиролмасди.

Шу йил апрелнинг ўртасида касалхонага тушди. 
Лекин қачон телефонда гаплашсак, суҳбатимиз 
мавзуси мамлакатдаги сиёсий-ижтимоий ҳаёт ва 
асосийси, ОАВлар, жумладан, босма нашрлар тақдири, 
журналистларга муносабат хусусида бўларди, десам 
янглишмайман.

Энг охирги қўнғироқ 5 июнь куни бўлди. Бу алоҳида 
мавзу. Қаламга суяниб, одамга суяниб жон берган 
устозимнинг охирати обод бўлмоғини Худойимдан куну 
тун сўрайман!

— Назаримда, ким-ким, Сафар ака ҳеч 
қачон касал бўлмайдиган, оғримайдиган, 
синиқмайдиган одам эди.... Ўлмайдиган ҳам...

Спортни яхши кўрарди. Муҳими, спортчаси-
га соғлом турмуш тарзи, машқ, бадан тарбияни 
канда қилмасди. Илгари кўп вақтимиз мусоба-
қаларда, “Пахтакор”да ўтарди. Яна бокс, кураш 
ҳам жони-дили эди. “Қачон бизнинг терма 
жамоамиз футбол бўйича жаҳон чемпионатига 
бораркин”, деб орзу қилардик. Анча йиллар 

олдин, 2018 йили Россиядаги жаҳон чемпио-
натига чиқса, албатта борамиз деб юрардик. 
Командамиз чиқолмади, биз ҳам боролмадик. 
Энди Қатар сари орзуланиб юрардик...

Умри ишда, ишхонада ўтди. Ҳамма жойда 
шанба-якшанба дам олинади. Лекин ака шан-
бада ишлар эди. Якшанба ҳам. Якшанбада 
кўпроқ ижодий ишлари билан банд бўларди. 
Анчагина қораламалари бор эди. Руфат 
Рисқиев ҳақида, “Пахтакор”чилар ҳақида, 
боксчиларимиз ҳақида, суд очерклари, воқеий 
қиссалар ва ҳоказо.

– Ака тезлатинг, зўр китоб қиламиз, – деб 
қистаб турардим. Руҳланиб кетарди. Энди ишга 
шўнғиганда, эшик очилиб, арзчими, шикоятчими 
кириб келарди. Ҳамма режалар барбод бўлар-
ди, ака қайси бир қишлоқдан келган дардманд-
нинг дардига шўнғиб кетади. Ижод ҳам қолди, 
китоб ҳам. Эй дўст, бировнинг қабулига ким 
ўз хурсандчилиги, шодумонлиги билан кела-
ди. Аксинча, дардини тўккани, адолатсизлик, 
амалпарастларнинг юзсизлиги, порахўрлиги, 
беписандлиги, нафси ҳакалак отганидан шикоят 
қилиб келади. Адолат излаб келади. Гўё Сафар 
Остонов “Адолат” деган идоранинг маъсул 
ходими!.. Сирасини айтганда, одамларда мана 
шу фикрнинг пайдо бўлиши, уни таниши, ундан 
умид қилиши, илҳақлигининг ўзи катта гап. Адо-
латпарварлик, ҳақиқат тимсоли бўлиш – бу энди 
осмондан тушмайди. Унга меҳнат билан, ҳалол-
лик, жасорат, курашчанлик билан эришилади.  

Ўқиб, қўл қўйилиши лозим бўлган газета 
саҳифалари ҳам қолиб кетади. Арзчининг 
арзи аканинг дарди. Ходимлар эшик олдида 
хуноб. Ахир газетани босмахонага топшириш 

керак, кечикса, жаримаси бор. Бу бир дарома-
ди гаплар, “портретга чизгилар” эмас. Бу Са-
фар аканинг ҳаёт тарзи, иш куни, иш услуби, 
юрак дарди. Балки, мана шу дардлар акани 
олиб кетди... Қарийб 50 йиллик газетачи. Са-
ҳифалараро сочилган умр...

70-йиллар “Ёш ленинчи” газетасида жуда 
кучли, салоҳиятли жамоа йиғилганди. Мир-
закарим Пирматов, Аҳмаджон Мелибоев, 
Жаббор Раззоқов, Зиёвуддин Ортиқхўжаев, 
Зайниддин Рихсиев ва албатта Сафар Ос-
тонов. Улар ортидан бизнинг авлод – Фарруҳ 
Раҳимов, Фозилжон Шодмоналиев, Қулман 
Очил, Сувонқул Рустам, Қурбон Эшмат, Рў-
зимбой Ҳасан, Норқобил Жалил... Газетанинг 
ютуғи мана шу икки авлоднинг ҳам услуб, 
ҳам ҳаётий қарашларидаги яқинлик, устоз-
шогирдлик қадриятларининг бардавомлиги 
бўлди, халққа яқинлиги, унинг дарди билан 
яшаши, инсоний ва ижодий жасорати бўлди. 

Сафар ака ана шу қаторда энг пешқа-
дамлардан, энг жасоратлилардан, тенгқурла-
рига садоқатли дўст, ёшларга беминнат, ҳалол 
устоз, ака эди. Бизнинг авлод мабодо ўз касби-
мизда озми-кўпми бир нимага эришган бўлсак, 
мана шу улуғ жамоа, улуғ қадрият, ҳалоллик 
ва ижодкорлик деган ўта оғир, ўта машаққатли, 
беҳаловат ва хоксор касбимиз, улкан мактаб, 
уддалай олган-олмаган шогирдлик, биродар-
лик, қаламкашлик заҳматлари аро эришдик. 

Бу йўлда Сафар ака чин маънода ибрат 
эди. Ака менинг ўзимга ҳам устоз, дўст, мас-
лаҳатгўй, сирдош-синоатдош эди.

Бундай одамни йўқотиш қийин, усиз энди 
янада қийин...

— Моск-
вада сафарда 
бўлганимиз-
да, икки ой у 
билан ҳамхо-
на бўлганим 
ёдимга кела-
веради. Бирга 
яшамагунча 
бировни анг-
лаш қийин, 
д е г а н л а р и 
бежиз эмас. 

Унинг соддалиги ва самимияти ҳар гапида ҳо-
зир эди. у нималардандир кўнгли тўлмаганини 
ҳазиллашиб шундай баён қилганди:

– Агар бўй-бастим яна бир қарич юқори бўл-
ганда, дунёни ағдар-тўнтар қилардим! 

Ўшанда унинг ҳазилига мен ҳам ҳазил қилдим.

– Ахир Ленин пакана бўлса-да, бутун дунёни 
ағдар-тўнтар қилиб ташлаган. Сиз ундан бир 
ярим қаричча баландроқсиз! 

– Гапингиз тўғри. Ҳамма нарса ниятга боғ-
лиқ. Холислик эзгуликка йўғрилса бас.

– Ана бу бошқа гап. Порлоқ келажак сари 
собит турсангиз, кам бўлмайсиз.

Сафар билан 1979 йили халқаро спартакиа-
дани ёритишда Москвада “Байкал” меҳмонхо-
насида бир ой ҳамхона бўлганмиз. 1980 йили 
Москва олимпиадасига бориш унинг учун қийин-
роқ кечди. Мен Роман Турпишев, Олег Якубов ва 
Темур Ниёзов билан “Россия” меҳмонхонасига 
жойлашиб, ташқарига чиқсам, Сафар келяпти, 
қўлидан чемоданини олиб, хонамга бошладим.

– Бўш келмадим, Ҳайдар ака, – деб гап 
бошлаган Сафар ўшанда. – Қарасам, шундай 
тарихий воқеани ўз кўзим билан кўришдан мо-
суво бўладиганман, таваккал қилиб марказқўм 

котиби Оқил Салимов ҳузурига бордим. “Оқил 
Умрзоқович! Мен олимпиадада ўзбек спортчила-
рининг иштироки ҳақида китоб ёзишга буюртма 
олганман, бормасам бўлмайди, – дедим. У киши 
оқиллик қилиб битта йўлланмани банд қилиб 
бердилар”.

Москвада бўлиб ўтган олимпиаданинг бе-
такрор экани ҳақида гапирмаса ҳам бўлади. 
Ўша даврда Москва – Тошкент соати 3 соатга 
фарқ қиларди. Шу боис тонг саҳар 6:00 да 
туриб, 9:00 да ишга келган стенографист қўн-
ғироғини кутардик. Ёзишга вақт қаёқда, фақат 
диктовка қилиб, газеталарга қарийб бир саҳи-
фалик туркум материаллар жўнатишда ҳамкор 
ва ҳамнафас бўлганмиз. Бир куни Москва ёғин-
гарчиликларидан зерикиб: “Сафар, ана қуёш 
қизариб ботяпти, эртага ҳаво очиқ бўлади”, 
десам, шу гапларни у ўз китобига киритганини 
кейин билдим.

Аҳрор АҲМЕДОВ,
“Шарқ” нашриёт-матбаа 

акциядорлик компанияси 
Бош муҳаррири, Ўзбекистон 

Республикасида хизмат 
кўрсатган журналист:

Норқобил ЖАЛИЛОВ,
“XXI аср” газетаси Бош муҳаррири, Ўзбекистон 
Республикасида хизмат кўрсатган журналист:

Нарзулла ЖЎРАЕВ,
сиёсий фанлар доктори, 

профессор:

— 2019 йилнинг ноябрь ойи. 
Кузакка хос кундузлари илимилиқ, 
тунлари анчайин совуқ кунлар. Лекин 
сайловолди тадбирлари туфайли 
жамиятда унинг ҳар бир дами қизғин 
баҳс-мунозарага, партиялар ўртаси-
даги ҳар бир ўрин учун курашга ай-
ланган. 63-Каттақўрғон округида ҳам 
ана шундай жараён.  Олий Мажлис 
ва маҳаллий Кенгашлар депутатли-
гига номзодлар билан ҳар бир учра-
шувда уларнинг ишончли вакиллари 
сайловолди дастурларидан келиб 
чиқиб, ўзиникини мақтайди, овоз бе-
ришга ундайди.

Халқ демократик партиясидан 
номзод Сафар Остоновга 
сўз берилиши билан уч-
рашув қаерда ва қандай 
муҳитда ўтишига қара-
май, одамларда қизиқиш 
ва жонланиш юз беради. 
Номзод телеэкран ва 
газета саҳифаларидан 

яхши таниш, қолаверса, пойтахтда 
катта бир рўзноманинг Бош муҳар-
рири эмасми, у кишидан ҳаётларини 
тубдан яхшилаб юборадиган, узоқ 
йиллик муаммолари ҳал бўлиб ке-
тадиган фавқулодда сўзни, ваъдани 
кутишади.

Сафар ака ҳам одамлар руҳия-
тини,  мақсад-ниятларини тушунган 
ҳолда, мамлакатда ва туманда 
кейинги пайтда рўй бераётган ўз-
гаришларни моҳирона тасвирлаб, 
уларнинг қалбида эртанги кунга катта 
ишонч, янгиланишлар эпкини ҳар бир 
хонадонга ризқ-рўз, рўшнолик олиб 
киришига умид уйғотади.

Учрашув тугагандан кейин унинг 
“асосий қисми” бошланади. Кимнинг 
маҳалласига ичимлик суви, газ етиб 
бормайди, олис қишлоқларга олиб 
борадиган йўллар абгор, чироқлар 
бир липиллаб қолса, кейин қачон 
ёнишини ҳеч ким аниқ айтолмайди. 
Кимнингдир фарзандига яхши шифо-
кор, кимгадир рўзғорини бутлаш учун 
моддий ёрдам керак...

Ўйлайманки, Каттақўрғонда аввал 
бошланган кенг кўламли ишлар эл ко-
рига ярай бошлаганда, қутлуғ айём ва 
оддий  тадбирларда эзгу амалларга 
ҳисса қўшганлар ҳаққига дуо қилин-
ганда, забардаст ижодкор, азиз устоз 
Сафар Остоновни ҳам ёдга олишади. 
Демакки, у кишининг ҳам руҳлари 
шод бўлади. Бежиз отахонлар дуога 
қўл очганда, икки олам роҳатини кў-
ринг, деб  ният қилинмайди.

— Сафар акани 
2016 йилдан буён 
яхши танийман. Халқ 
депутатлари туман 
Кенгаши депутати си-
фатида фаолият юрит-
ганимда ҳам, кейинча-
лик вилоят партия кен-
гашида ишлаганимда 
ҳам биз “Ўзбекистон 
овози” газетасига мақо-
лалар бериш юзасидан 
тез-тез суҳбатлашар-
дик. Партиямиз иж-
роқўм йиғилишларида 
ҳам кўп бора ҳамфикр 
бўлганман.

Олий Мажлисга 
келганимда эса у ки-
шини янада яқинроқ 

билдим. Илк бор ўтказилган фракция йиғилишида шун-
дай таклиф ва мулоҳазали гап айтганлари ҳали-ҳамон 
қулоғим олдида жаранглаб туради: “Доимо ён дафтар-
чаларингиз бўлсин, нима бўлса шу дафтарга туширинг. 
Топшириқ кўп, муаммолар кўп, ҳаммасини бирдан хоти-
рада эслаб қолиш мушкул. Вақти келиб, шу дафтарни 
очганингизда ҳамма маълумотларни оласиз. Бундан асло 
эринманг. Ишонинг, бунинг сизга катта фойдаси тегади”. 

Ҳақиқатда тўғри маслаҳат берган эканлар. Ҳар доим 
бирон иш қилдимми, дарҳол ёзаман. Ким қандай маъ-
лумот сўрамасин, дарҳол шу ён дафтаримни оламан ва  
керакли нарсани қийналмай топаман.

Сафар акани ўта билимли, ҳаётга реал кўз билан 
қарайдиган инсон сифатида ҳурмат қилардим.

Абдурауф ҚОРЖОВОВ,
Ўзбекистон Республикасида 
хизмат кўрсатган журналист:

Мавжуда ҲАСАНОВА,
Олий Мажлис Қонунчилик 

палатаси депутати:

Кеча 19 йил деганда биринчи марта 
“Ўзбекистон овози”ни Сафар Остоновнинг 
маслаҳатлари, ўгитларисиз саҳифалашга мажбур 
бўлдик. Жуда қийин ва мураккаб ҳолат. Жамоа 
аъзоларида аввал кузатилмаган руҳият: ҳеч ким 
бир хонада ўтиролмади, у хонадан бу хонага 
ўтамиз, ҳамма кимнидир қидиради, йўлакка 
чиқади, ичкарига киради. Бизга нима бўлди ўзи? 
Нега бу ҳолатга тушиб қолдик? Қаерда, қачон 
ҳаловатимизни йўқотдик?..

Қўш саҳифа материаллари тайёр бўла 
бошлагач, тушундикки, бу саҳифаларни Сафар 
акага олиб кира олмас эканмиз...

Устоз шифохонада эканида ҳам асосий 
асосий мақолаларни кўриб берар, биринчи 
муштарий ҳам ўзлари бўлардилар. Биз Сафар 
ака хаста деб ўйламабмиз, ҳар гаплашганимизда 
руҳлари тетиклигини сезиб, куч олиб турардик. 
Руҳият синиқлиги-оғир хасталик, Худога 
шукур, раҳбаримиз ҳеч қачон уни яқинига ҳам 
йўлатмади. 

“Ўзбекистон овози” Сафар Остонов имзоси 
билан 2002 йил 5 февралдан буён чоп этилиб 
келди. 5700 дан ортиқ сон! Газета чиқарган, 
саҳифаларни ҳижжалаб ўқиган одамлар билади 
бу қанчалик заҳмат эканини... 

Газета чиқариш бу инсоннинг бахти эди, 
шарафи эди. Шунинг учун ҳар бир саҳифага 
меҳрини берар, пешона терини тўкарди.

Ҳозир сиз ўқиётган саҳифаларга, яшириб 
нима қилдик, кўз ёшимизни ҳам тўкдик... 

Яқинларга, яхшиларга раҳмат, Сафар акамиз 
ҳақида илиқ, тетик, меҳрли хотиралар билан 
бўлишишди. Сафар Остонов катта одам эди, 
баланд одам эди, шундай бўлиб қолади ҳам. 
Охирати обод бўлсин!

Таҳририят жамоаси

Акаси Жаҳон Остонов билан. 1967 йил.Журналист билан учрашув Газетанинг 100 йиллик тўйида

ТАНТИ ИНСОН

Ҳайдар НОСИРОВ,
фахрий журналист:

(2002 йил 5 февраль сони)



19 ёшли Шоҳруҳ Амиров ҳар куни эрта тонг 
4 да уйқудан уйғонади. Шукроналик, куч-ғайрат 
билан иш кунини бошлайди. Тайёр бўлган ха-
мирдан зувала ясаб нонларни  пиширишга ҳо-
зирланади. Жазирама кунларда қайноқ тандирга 
бош суқишнинг ўзи осонмас. У кунига 6 марта 
тандир-олов ичига киради.

Новвойхонага кириб борганимизда у нон 
ясаётган эди.

– Ишимни яхши кўраман, – дейди Шоҳруҳ 
чаққон ҳаракатлар билан нонларни чекичлар 
экан. – Пишган нон исидан тотлироқ ис бўлмаса 
керак. Мактабни тугатишим билан дўстларим 
таклифи билан пойтахтга келганман. Новвойга 
шогирд тушиб, салкам икки йил ёрдамчи бўлиб 
ишладим. Бир ойдан буён ўзим мустақил нон 
ёпяпман.

Новвойхона анчагина иссиқ. Шоҳруҳ қизиган 
тандирга нон ёпиштиришни бошлади. Нонларнинг 
чиройли чиқиши уларни тандир ҳароратига қараб 
ёпиштиришда эканини бизга тушунтириб ўтди. 
Бир зумда 70 та нонни қайноқ тандирга жойлади у.

– Йигирма дақиқада нонимиз тайёр бўлади, 
– дейди пешона терини артаркан. – Бизнинг 
ҳароратимизда исиб кетмадингларми, деб ҳа-
зиллашиб ҳам қўяди кулимсираб. – Бир кунда 
400 тагача патир ёпамиз. Кечгача тиним билма-
сак-да, ҳар кунимиз учун шукрона айтиб уйқуга 
ётамиз. Тонгда яна янги куч-ғайрат билан халқи-
миз дастурхонига эрталабки нонушта учун нон 
ясашни бошлаймиз. Биринчи тандир нонимиз 
соат 6 да тайёр бўлади.

– Нега нонинглар кичрайиб кетяпти? – 
новвойхона дарчасидан харидорнинг овози 
эшитилди.

– Амаки ҳозир кун иссиқ. Нон қанчалик катта 
бўлса, оқиб тушиш эҳтимоли кўп бўлади. Шунинг 
учун ҳажмини сал кичикроқ қилиб ёпяпмиз. Аммо 
вазни ўзгармаган. – босиқлик билан жавоб бера-
ди Шоҳруҳ харидорга.

– Одамларнинг ҳар хил гап-сўзлари сизни 
ранжитмайдими? – сўраймиз ундан.

– Йўқ, асло. Биз доим самимий бўлишимиз, 
харидорларга  хушмуомалалик билан жавоб 
беришимиз керак. Устозим ҳам доим мулойим 
бўлишни, ноўрин гап-сўзларга жаҳл қилмасликни, 
касбимизга меҳр беришни ўргатганлар. 

Шоҳруҳнинг иш кунлари деярли бир хил 
ўтади. Аммо унинг орзулари турфа, мақсадлари 
катта. Ўтган йили Тошкент ирригация ва қишлоқ 
хўжалигини механизациялаш муҳандислари 
институтига ҳужжат топшириб етарли балл йиға 
олмаган новвой йигит бу йил албатта олийгоҳга 
киришни ният қилган. Кундалик ишларини ту-
гатган заҳоти шу мақсадда қўлига китоб олади.

– Ота-онам ҳам олий маълумотли бўлишим-
ни хоҳлашади. Айни пайтда оиламга, рўзғорга 
ҳам қарашишим керак. Болалигимиздан меҳ-
натда чиниққанмиз. Мактаб пайтларимданоқ 
ўқишдан бўш вақтимда ишлаб пул топардим. 
Оз бўлса-да рўзғоримиз бут бўлишига ёрдамим 
тегишидан қувонардим. Ҳозир ҳам маошимнинг 
бир қисмини шахсий эҳтиёжларим учун қолди-
риб, қолганини ота-онамга юбораман. 3 ярим 
миллион ойлик оламан. Ҳалол меҳнат билан 
топилган пул албатта баракали бўлади, дейди-
лар отам. Рўзғордан ортган пулни синглимнинг 
тўйига йиғамиз. Оилада 4 фарзандмиз. Опам 
турмушга чиққан. Акам Россияда ишлайди. Ота-
онам ҳалол меҳнат орқали рўзғор тебратишди. 
Бизга ҳам тўғри йўлда бўлишни ўргатишди. 
Уларни ҳаж ибодатига юборишни ният қиламан.

Шоҳруҳ 2-3 ой, баъзан эса ярим йилда 

совға-саломлар билан ота юртига – Қашқадарё 
вилоятининг Китоб туманидаги Қурама қишло-
ғига боради. Қадрдон кўчалар, таниш ва меҳрли 
чеҳралар уни қувонч билан кутиб олади. Яқин-
лар дийдори, ота-онасининг дуоларидан яна куч 
олиб пойтахтга қайтади.

– Қишлоғимни, оиламни жуда соғинаман, – 
дейди у қайноққина нонларни тандирдан узар 
экан. – Айниқса, онажоним меҳр билан тайёр-
лайдиган таомларни қўмсайман. Бу ерда ўзимиз 
овқат пиширамиз. Шеригим Суҳроб билан тенг-
дошмиз, бир қишлоқ болаларимиз. Фикрлашиб, 
орзулашиб дўстона ишлаймиз. Иккаламизнинг 
ҳам мақсадларимиз ўхшаш, бир-биримизга дал-
да бўламиз, бир-биримизга суянамиз.

Кичик новвойхонада катталар каби меҳнат 
қилаётган бу йигитларнинг кўзларида  ҳақиқат-
дан ҳам ҳаётга бошқача меҳр, сўзларида шаҳд 
ва мамнуният бор. Бу ёшда аксарият болалар 
ҳали ўйинқароқ ҳаётга тўймаган, ота-она бағри-
да беташвиш кун кечираётган бўлади. Аммо бу 
икки меҳнаткаш йигит оилаларига нафи тегаёт-
ганидан, ота-оналарига кўмаклашаётганидан 
хурсанд бўлишади.

Улар билан хайрлашар эканмиз, бизга ўз-
бекларнинг меҳрли қалби каби қайноқ нонлар-
дан илинишди. Биз уларга орзу-ниятлари ижо-
батини, ўйлаган мақсадлари рўёбини тиладик.

Гулруҳ ОДАШБОЕВА,
“Ўзбекистон овози” мухбири.

ОРАМИЗДАГИ ОДАМЛАР

АЙРИМ ХОТИН-ҚИЗЛАРНИ 
ҳокимликлар ва ОТМ ҳисобидан 
ўқитиш тартиби жорий этилади

2021/2022 ўқув йилида:
  хорижий тилларни ўқитишга ихтисослашти-

рилган ОТМларига қабул параметрлари икки бара-
варга, давлат гранти асосида қабул кўрсаткичлари 
эса уч бараварга оширилади;

  ОТМга киришда юқори балл тўплаган ёшлар 
учун Президент гранти (200 та) жорий этилади;

  ОТМда 2 ва ундан ортиқ фарзанди шартнома асо-
сида ўқиётган оилаларга таълим кредити берилади;

  давлат грантлари 25 фоизга, эҳтиёжманд ои-
лалар фарзанди бўлган хотин-қизлар учун давлат 
гранти 2 бараварга оширилади;

  хусусий ОТМда ҳам давлат гранти берилади;
  клиник ординатура мутахассисликлари 

бўйи ча қабул квотаси икки бараварга оширилади;
  базавий тўлов-контракт асосида давлат 

ОТМ га қабул қилинган, ота-онаси ёки уларнинг 
биридан айрилган муҳтож қизлар, боқувчиси йўқ 
ёлғиз аёлларни Қорақалпоғистон Республикаси 
Вазирлар Кенгаши, вилоятлар ва Тошкент шаҳар 
ҳокимликлари ҳамда давлат ОТМ ҳисобидан ўқи-
тиш тартиби жорий этилади;

  республикадаги барча давлат ОТМларига 
ўқишга қабул қилишда бошқа тиллар (испан, ита-
льян, тожик, қозоқ, туркман, қирғиз тиллари ва бош-
қалар)дан топшириладиган кўп балли тизим бўйича 
имтиҳонлар ўрнига тест синовлари ўтказилади.

ОЛИС ВА ЧЕККА ҲУДУДЛАРДА 
жойлашган боғчаларга субсидиялар тўланади

2021 йил 1 июлдан:
  белгиланган туманларда 100 та дав-

лат-хусусий шериклик асосидаги нодавлат 
мактабгача таълим ташкилотларини ташкил 

этиш учун 7 йил муддатга 2 йиллик имтиёзли 
давр билан 5 фоизлик ставкада кредитлар 
ажратилади;

  олис ва чекка ҳудудларда жойлашган 
давлат-хусусий шериклик асосидаги тегишли 
нодав лат мактабгача таълим ташкилотларига:

  ҳар бир тарбияланувчи бола учун дав-
лат мактабгача таълим ташкилотининг бир 
нафар тарбияланувчиси учун сарфланадиган 
харажатлар суммасининг 75 фоизи миқдори-
да субсидия тўланади;

  “Ёшлар дафтари”, “Темир дафтар” ёки 
“Аёллар дафтари”га киритилган оилаларнинг 
ҳар бир тарбияланувчи фарзандлари учун 
давлат мактабгача таълим ташкилотининг 
бир нафар тарбияланувчиси учун сарфлана-
диган харажатлар суммасининг 25 фоизи миқ-
дорида субсидия тўланади;

  давлат-хусусий шериклик асосидаги 
нодав лат мактабгача таълим ташкилотларига 
фойдаланган электр энергияси ва табиий газ 
хизматлари нархининг 50 фоизи миқдорида 
ойлик компенсациялар тўланади;

  2018–2019 йилларда нодавлат мактабга-
ча таълим ташкилотларини ташкил этиш учун 
аввал берилган кредитлар бўйича имтиёзли 
давр муддати 2022 йил 1 январга қадар узай-
тирилади.

ИПОТЕКА КРЕДИТИ 
бўйича дастлабки бадал ва фоиз тўловларининг 
бир қисмини қоплаш учун субсидиялар тўлаш-
нинг соддалаштирилган тартиби жорий қилинган 

Унга мувофиқ:
● фуқаролар томонидан субсидия олиш 

учун аризалар йил давомида топширилиши 
мумкин;

● субсидия олиш учун мурожаат қилган 
ариза берувчининг даромадларига у билан 
бирга яшамаётган яқин қариндошларининг 
даромадлари ҳам киритилиши мумкин;

● субсидия олиш учун мурожаат қилган 
ариза берувчидан «Ижтимоий ҳимоя ягона 
реестри» АТ орқали олиш мумкин бўлган ҳуж-
жатларни талаб қилиш ман этилади;

● уй-жой сотиб олиш учун субсидия тақдим 
этиш тўғрисидаги хабарнома улар берилган 
вақтдан бошлаб 12 ой давомида амал қилади.

Адлия вазирлигининг
“Huquqiy axborot”канали.

» Дунё тараққиёти бу ҳақиқатни қайта-қайта исбот этмоқда. Энг асосийси, илм-
фан кашфиётлари, инқилобий ютуқлар юрт фаровонлигига хизмат қилмоқда, 

одамларнинг оғирини енгил этиб, муносиб ҳаёт кечиришига камарбаста бўлмоқда

Илм-фан — 
инсониятнинг неча 
асрлик тамаддун 
йўли олдида маёқ 
бўлиб турган ягона 
ўчмас чироқ, десак, 
асло муболаға 
бўлмайди. Аслини 
олганда, қанақанги 
муваффақиятлару 
ютуқлар, оламшумул 
кашфиётлар 
яратилган бўлса, 
барча-барчасининг 
таг-замирида 
илм-фанга интилиш 
ҳамда унга астойдил 
хизмат қилиш ётади.

Ўзбек халқи илмни, фанни ҳурмат 
қилувчи халқ. Бежиз аждодларимиз 
такрор ва такрор “Бешикдан қабргача 
илм изла”, деб таъкидлаб келишма-
ган.

Давлатимиз раҳбари 1 октябрь 
— “Ўқитувчи ва мураббийлар куни” 

муносабати билан соҳа вакилларига 
йўллаган табригида таъкидлагани-
дек, тараққиётнинг тамал тоши ҳам, 
мамлакатни қудратли, миллатни буюк 
қиладиган куч ҳам айнан илм-фан, 
таълим ва тарбиядир.

Дунё тараққиёти бу ҳақиқатни 
қайта-қайта исбот этмоқда. Энг 
асосийси, илм-фан кашфиётлари, 
инқилобий ютуқлар юрт фаровонли-
гига хизмат қилмоқда, одамларнинг 
оғирини енгил этиб, муносиб ҳаёт 
кечиришига камарбаста бўлмоқда.

Бугунги кунда мамлакатимизда 
Учинчи Ренессанс пойдевори бунёд 
этилмоқда. Бу пойдеворнинг асо-
сий ўзаги, устунларидан бири эса, 
шубҳасиз, илм-фандир. Ҳаммамиз 
кўриб-билиб турибмиз, сўнгги йил-
ларда Ўзбекистонимизда илм-фанга 
бўлган муносабат ижобий томонга 
кескин ўзгарди. Ана шундай улкан 
имкониятлардан самарали фойда-
ланиб, элу юртга, Ватан тараққиё-
тига хизмати сингаётган олимла-
римиз кўплиги бизни қувонтиради, 
албатта.

Шундай инсонлардан бири — иқ-
тисодиёт фанлари доктори, профес-
сор Бозорбой Беркиновдир. Унинг 
илмга чанқоқлиги кўплаб ютуқларга 
омил бўлди. У 1968 йилда Али-
шер Навоий номидаги Самарқанд 
давлат университетни тамомлага-
нидан сўнг, бир қатор идораларда 
фаолият олиб борди. Жумладан, 
меҳнат фаолиятини 1972-1994 йил-
ларда Ўзбекистон Республикаси 
Фанлар академияси Кибернетика 
институтида дастлаб кичик илмий 
ходим, кейин катта илмий ходим, 
махсус лойиҳа-конструкторлик бю-
росида лойиҳа бош муҳандиси, 
лаборатория мудири, институт ди-
ректорининг илмий ишлар бўйича 
ўринбосари, 1994 йилдан бошлаб 

Давлат мулки қўмитаси (Ҳозирги 
Давлат активларини бошқариш 
агентлиги) ҳузуридаги Ҳисоблаш 
маркази кўп укладли иқтисодиётни 
шакллантириш муаммолари Илмий 
маркази (ҳозирги Хусусийлаштириш, 
корпоратив бошқарув ва қимматли 
қоғозлар бозорини ривожлантириш 
муаммолари тадқиқ этиш марка-
зи) директори, кейинчалик Бозор 
ислоҳотларини чуқурлаштириш 
институти директори ўринбосари 
лавозимларида ишлади.

Бугунги кунда эса Тошкент давлат 
иқтисодиёт университетида Макроиқ-
тисодиёт кафедраси профессори 
ҳамда ўриндошлик асосида мазкур 
университетнинг Институционал ва 
иқтисодий тадқиқотлар маркази ди-
ректори лавозимида меҳнат қилиб, 
юртимиз илм-фани тараққиётига ўз 
ҳиссасини қўшиб келмоқда.

Замонамиз қаҳрамонининг илм 
ортидан қувиши, тинимсиз изланиш-
лари зое кетаётгани йўқ, албатта. У 
билими ортидан дастлаб номзодлик, 
докторлик диссертациясини ҳимоя 
қилди, 1992 йилда эса профессор 
илмий унвонини олгани, шунингдек, 
бир қатор эсдалик нишонлари билан 
тақдирлангани ҳам фикримиз дали-
лидир.

Сир эмас, илмни замон талабла-
ри асосида мунтазам такомиллашти-
риб бориш, уни илмий тадқиқотларда 
қўллай олишни ҳам талаб қилади. 
Профессор бу борада ҳам етакчи-
лардан, десак, муболаға бўлмайди. 
У республика иқтисодиётини инсти-
туционал ривожлантириш соҳасининг 
етук олими сифатида иқтисодий 
ислоҳотларнинг долзарб илмий 
йўналишлари бўйича олиб борган 
тадқиқотлари натижалари амалиётга 
кенг жорий этилди.

Бу ҳали ҳаммаси эмас. Б.Бер-
кинов қатор қонун ва норматив 
ҳужжатлар, хусусан, “Мулкни давлат 
тасарруфидан чиқариш ва хусусий-
лаштириш тўғрисида”ги, “Хусусий 
корхона тўғрисида”ги, “Риэлторлик 
фаолияти тўғрисида”ги, “Ипотека 
тўғрисида”ги, “Фермер хўжаликлари 
тўғрисида”ги, “Деҳқон хўжаликлари 
тўғрисида”ги қонунлар ва бошқа қо-
нунчилик ҳужжатлари лойиҳаларини 
тайёрлашда ҳам фаол иштирок 
этди.

Ҳар қандай илмли киши ўз фао-
лияти билан биргаликда шогирдлар 
тайёрлашни ният қилади. Буям 
яхши фазилат. Шу нуқтаи назардан 
профессор Тошкент давлат иқтисо-
диёт университетидаги фаолияти 
давомида Ўзбекистон иқтисодиёти-
ни институционал ривожлантириш, 
иқтисодий ислоҳотларни чуқурлаш-
тириш, макроиқтисодий барқарорлик 
ва иқтисодий ўсиш муаммоларини 
тадқиқ этиш ва юқори малакали 
илмий ва илмий-педагогик кадрлар 
тайёрлашда самарали меҳнат қилиб 
келаяпти. Бундан ташқари, мустақил-
лик йилларида олтита монография, 
учта дарслик, 14 та ўқув қўлланма, 
саккизта илмий- оммабоп рисола, 
235 дан ортиқ илмий мақоласи чоп 
этилди. 

Бевосита унинг ташаббуси билан 
олий ўқув юртлари учун “Институцио-
нал иқтисодиёт”, “Корпоратив бош-
қарув”, “Индекатив режалаштириш”, 
“Минтақаларни ижтимоий-иқтисо-
дий ривожланишини прогнозлаш”, 
“Кўчмас мулкни баҳолаш”, “Бизнес 
қийматини баҳолаш”, “Деҳқон хўжа-
лиги иқтисодиёти”, “Эконометрика”, 
“Миллий иқтисодиёт”, “Ўзбекистонни 
ривожлантириш стратегияси” фанла-
ри бўйича янги авлод адабиётлари 
яратилди. Улар ўқув жараёнларида 
самарали фойдаланилмоқда.

Умуман олганда, Бозорбой Берки-
нов олиб бораётган илмий тадқиқот 
йўналишлари бўйича ўзига хос мактаб 
ярата олди. Унинг илмий раҳбарлигида 
иқтисодиёт фани соҳаларида етмишга 
яқин фан докторлари, фан номзодлари 
ва фалсафа доктори (PhD) тайёрлан-
ган. Дарвоқе, профессорнинг яна бир 
ютуғи шундаки, у педагогик фаолия-
тини илмий тадқиқот ишлари билан 
уйғунлаштирган ҳолда олиб боради. Бу 
эса қатор ютуқлари ва муваффақият-
ларига омил бўлиб хизмат қилмоқда. 

Бир сўз билан айтганда, ҳаётини, 
билимини Ватан тараққиёти, илм-
фан ривожи ва юртимизга малакали 
кадрлар тайёрлаб беришга бахшида 
этган қаҳрамонимизнинг эзгу мақсад-
лари ҳали кўп. Биз унинг барча ният-
лари ушалишига ишонамиз, албатта.

Акром ҲОШИМОВ,
иқтисод фанлари доктори, 

профессор.

Илм ортидан бахт топган инсон

Президентимизнинг жорий йил 21-
22 январь кунлари Бухоро вилоятига 
ташрифи давомида ва халқ депутатлари 
вилоят Кенгашининг навбатдан ташқари 
сессиясида берган топшириқлари 
доирасида Олот туманидаги “Баланд 
масжид” қишлоғидаги ёшларни спортга 
жалб қилиш, уларнинг бўш вақтини 
мазмунли ўтказиш мақсадида мини 
футбол стадиони қуриш вазифаси 
топширилган эди.

Ўқувчи-ёшлар ўртасида жисмоний 
тарбия ва спортни оммалаштириш, 
уларнинг соғлом турмуш тарзи қоидаларига 
риоя қилишларини кучайтириш, бўш 
вақтини мазмунли ташкил этиш мақсадида 
“Ўзагролизинг” АЖ томонидан қарийб 
600 миллион сўм маблағ эвазига 
замонавий мини футбол стадиони қуриб 
фойдаланишга топширилди. 

Мини футбол стадионининг очилиш 
маросимида “Ўзагролизинг” АЖ бошқарув 
аъзолари, вилоят ва туман ҳокимлигининг 
масъуллари, кенг жамоатчилик вакиллари 
қатнашди.

Тадбирда соғлом турмуш тарзини 
қарор топтириш давлат сиёсати 
даражасига кўтарилиб, айни вақтда, 
мамлакатимизда жисмоний жиҳатдан етук, 
соғлом авлодни тарбиялаш борасидаги 
туб ислоҳотлар босқичма-босқич 
амалга ошириб келинаётгани алоҳида 
таъкидланди. Президентимиз 
томонидан илгари сурилган 5 та муҳим 
ташаббус ҳам ёшларни ҳар томонлама 
қўллаб-қувватлашга хизмат қилаётир. 
Мазкур тадбир ҳам беш ташаббуснинг 
бири, яъни ёшларни жисмоний 
чиниқтириш, уларнинг спорт соҳасида 
қобилиятини намоён қилишлари учун 
зарур шароитлар яратишга қаратилганлиги 
эътироф этилди.

Зариф КОМИЛОВ, 
ЎзА мухбири

ПРЕЗИДЕНТ ТОПШИРИҒИ 
— АМАЛДА

БИР РЎЗҒОР БУТ БЎЛСА...

ОЛОТДА 
МИНИ ФУТБОЛ 
МАЙДОНИ 
ҚУРИЛДИ

НОВВОЙ ЙИГИТ:НОВВОЙ ЙИГИТ:
ҲАЛОЛ ПУЛДАҲАЛОЛ ПУЛДА
БАРАКА БАРАКА 
БЎЛАДИБЎЛАДИ

Тошкент шаҳар Юнусобод туманидаги 97-умумий 
ўрта таълим мактаби томонидан 1993 йилда Остонов 
Бахтиёр Сафарович номига берилган № 298072 
рақамли шаҳодатнома йўқолганлиги сабабли 

БЕКОР ҚИЛИНАДИ.

ТАҲРИРИЯТ: Бу ҳаётга зеб бериб турадиганлар қовоғи осиқ раҳбарлар, димоғи баланд бой-
лар ҳам эмас. Новвой йигитга ўхшаган инсонлар ҳаётни ширин ва маъноли қилади. 

Янги рукн очдик, қаҳрамонларимиз ҳалол, самимий ва тўғри одамлар бўлишини ният қилдик.

Ҳаммамиз катта-кичик ташвишлар билан яшаймиз. Қийинчиликларга гоҳ чидаймиз, 
гоҳ йўқ. Курашишга, енгишга куч-ирода тополмай қоламиз. Умидсизликка тушамиз, 

аламимизни нимадандир, кимлардандир олишгача бориб етамиз.

      
...Ҳозирча у ҳеч нарсани билмайди, 

билолмайди ҳам. Шифокорлар унинг ҳаёти учун 
кураш олиб боришарди. Улар ўн тўққииз яшар 
йигитни ўз уйига, ота-онаси бағрига   қайтариш 
учун кураш олиб боришарди. Ҳар сония 
зил-замбилдек оғир ўтарди. Бир соат, икки соат, 
уч соат ... Ўн икки соат! Шифокорлар қўлларидан 
келган ҳамма ишни қилишди. Буёғи энди унинг 
юрагига боғлиқ. 

Матонати ва иродасига боғлиқ. Узоқ 
Бухородаги Чандир қишлоғида орзиқиб кутаётган 
муштипар онаси, нуроний отаси, меҳрибон 
ака-укалари ҳаққи-ҳурмати, унинг келишига атаб 
ипакларига меҳрини қўшиб рўмолча тикаётган 
қизнинг бахту иқболи учун ҳам у ҳамма синовларга 
бардош бериши, ҳаёт қолиши керак эди.

Нурёғди ҳушига келди. Кўзини хиёл очиб, қайта 
юмди. “Соат неча бўлдийкин?... Ҳозир подъём 
бошланса керак”. У турмоқчи бўлиб кўзларини 
очди, ҳаммаёқ оппоқ. “Қизиқ, палатка нега оқ?” 
Ён томонга қаради. Тепасида осиғлиқ турган 
шиша найчаларга кўзи тушиб янада ҳайратланди. 
“Булар нима?.. Қаердаман?..” Госпиталда ётганини 
англагач, сергак тортди. Хаёлини совуқ саволлар 
қамради: “Нима бўлди?.. Қачон бу ерга олиб 
келишди?.. Оёқ-қўлим соғмикан?..” 

... Ҳар ҳолда, битта бўлса ҳам қўлим бор-ку, 
деб турган йигитнинг хаёлига оёқлари келди. 
“Оёқларим соғмикан?..” Ўнг оёғини кўтариб 
кўрмоқчи бўлди, кўтарилмади. Вужуди титраб 
кетди. Мажруҳ бўлиб қолганми?. Гипсдами?. Кесиб 
ташланганми?.. Иккинчи оёғим-чи?.. У қўрқув 
билан чап оёғини қимирлатишга ҳаракат қилди. 
Қимирламади... У омон қолган чап қўли билан 
чап оёғини ушлаб кўрмоқчи бўлди... Йўқ! Оёғи 
сонидан йўқ!! Кўз ўнги қоронғилашди, қулоқлари 
битиб қолди. Зимистон жарлик домига ғарқ бўлиб 
кетаётгандек сезди ўзини... Қўли қалтираб, ўнг 
оёғини ахтарди. Йўқ!!! Йўқ!!! Унинг ҳайқириғидан, 
додлашидан ер чайқалиб кетди, осмон ёрилиб 
кетди, дунё остин-устун бўлиб кетди...

Ҳамширалар югуриб келишди. Нурёғди 
уларга қараб қичқира бошлади: — Мени нима 
қилдинглар?!.   Бундан кўра ўлдиринглар, 
ўлдиринглар! Яшашни хоҳламайман, 
хоҳламайман!..

...Нурёғди ҳолдан толгунча йиғлади, 
додлади. Қулоғига ҳеч қандай гап кирмасди. 
Ялиниб-ёлвориб, дори ичиришди, укол қилишди. 
Бу ҳол бир ҳафтача давом этди. Йиғига, додлашга 
мадори қолмадими, тақдирга тан бердими, у сукут 
сақлаб, соатлаб хаёл суриб ётадиган бўлди. Ҳеч 
кимни кўргиси, ҳеч нарсани эшитгиси келмасди. 
Юраги муздек эди, ҳувиллаб қолганди. Дунё 
ҳам бўм-бўш эди. Ҳувиллаб ётарди... Яшашнинг 
мазмуни қолмаганди.  

Ўй-хаёллари чувалаша-чувалаша охирги жанг 
хотирасида тиклангандай бўлди. 

 ... Махсус топшириқни бажариб қайтишганига 
икки кун бўлган эди. Нурёғдини командир чақириб 
саволга тутди:

— Техниканинг тайёргарлиги қандай, йўлга 
тушса бўладими?  

— Кўздан кечиряпмиз.
— Сизларга икки соат вақт, кечаси йўлга 

чиқамиз.
Қаёққа, нимага? Бу ҳақда гап бўлмади. 

Командирнинг ўйчанлиги, шошилтираётганидан 
Нурёғди жиддий топшириқ берилганлигини сезди. 

 Тунда йўлга чиқишди. Кичик сержант, бўлинма 
командири Нурёғди Жумаевнинг танки олдинда 
борарди. Қоронғиликда ястаниб ётган тоғу тошлар 
ваҳимали туюлади.

— Ҳеч қаерда тўхталмасин, фақат олға! — 
Рациядан командирнинг буйруғи эшитилди...

...Қулоқни кар қиладиган даражада портлаш 
юз берди. Танк қаттиқ силкинди... Орқадан етиб 
келган жангчилар уни танк ичидан тортиб олишди. 
Улар орасида Нурёғдининг дўсти, ҳамюрти 
Жамил Сагитов ҳам бор эди. Жамил йиғларди, 
нималардир дерди. Нурёғди унинг гапларини 
эшитмасди. Вертолёт келди, уни олиб кетди...

...Нурёғди чўпдек озиб кетганди. Овқатдан бош 
тортарди. Ҳамширалар унга ялинишарди, насиҳат 
беришарди, ҳазиллашишарди. Лекин бу гаплар 
Нурёғдининг зим-зиё кўнглини ёритолмасди. 
Барибир юролмайман... Бундай яшагандан кўра... 
ўйларди у. 

  Ҳамширалар яна унга далда беришарди:
— Бироз тузалсанг протезда машқ бошлаймиз. 

Ҳеч нарса кўрмагандек юриб кетасан... 
— Хўш, ёзишми? Чап қўлда бемалол ўргансанг 

бўлади. Икки-уч кун машқ қилиб кўр. Бунга ўзинг 
ҳам ишонч ҳосил қиласан.

“Ростдан ҳам, чап қўлда ёзишни ўргансам 
бўлади-ку. Барибир бекор ётибман. Бир ҳаракат 
қилиб кўрай-чи”. У ҳамшира олиб келган дафтар 
билан ручкани қўлига олди... 

...Ташқарига биринчи сайр аравачада 
бўлди. Кунлар ана шу аравача ва кроватда ўта 
бошлади. Нурёғди протезда юрганларга ҳавас 
қиларди. Унинг ҳам юргиси келарди... Ниҳоят, 
буюртма қилинган протез “оёқлар” олиб келинди. 
Врачлар Нурёғдига кийгазиб кўришди. Тўғри 
келди. “Эртадан юришни ўрганишни бошлаймиз”, 
— дея протезни кроват ёнида қолдириб чиқиб 

кетишди. Нурёғди “оёқларга” узоқ тикилиб ўтирди. 
Ҳозироқ юргиси келиб қолди. Бир кун бўлса ҳам 
олдинроқ оёққа тургани яхши. Аравачада юриш 
жонига тегди. Ҳозир кияди-да, юриб ҳовлига 
чиқади... У ўтирган жойида “оёқлари”ни кийди. 
Энди туриш керак... Турди! Энди юриш керак. 
Қадам ташлашга юраги дов бермади. Лекин 
жуда ҳам юргиси келаяпти. У чап оёқда биринчи 
қадамни ташлади-ю қаттиқ оғриқдан бутун вужуди 
зирқираб кетди. Оғирликни ўнг оёғига олмоқчи 
бўлиб, йиқилиб тушди. Туришга ҳаракат қилди, 
туролмади. Протезни ечиб, амаллаб кроватга 
етиб олиши керак. Бир қўлга таяниб, силжишнинг 
имкони бўлмади. Кроват ундан икки метрча нарида 
эди. Бу жуда узоқ масофа эди. Ёрдам сўраб 
қичқиришга уялди. Шу алпозда беш-ўн минут 
полда ётди. “Йўқ, ҳеч қачон юролмайман”, алам 
билан ўйлади у. Ҳамшира кириб келди...

...Эртаси куни оғриқ қўйганида у яна 
машқни давом эттирди. Ҳамшираларсиз бир 
ўзи қўлтиқтаёқда юришни ўрганди. Сўнгра уни 
санаторийга жўнатишди. Бу ерда ҳам шифокорлар 
ғамхўрлигида бўлди. Бора-бора уларнинг 
ёрдамларидан Нурёғдининг жаҳли чиқа бошлади. 
“Ҳозир сизлар ёрдам берасизлар, кейин ким 
ёрдам беради? Шунинг учун ўзимни ўзим эплашим 
керак”, дерди у. 

Санаторийда Иккинчи жаҳон уруши инвалиди 
Василий Андреевич Голубевнинг насиҳатлари 
Нурёғдининг кўнглини кўтарди, ўзига ишончини 
оширди. Василий Андреевич урушда икки оёғидан 
ажралган. 

— Қирқ йилдан ошди, ўзим мустақил яшайман, 
— деди у. — Икки хонали уйим бор, ўзим пол 
юваман, овқат қиламан. Энг ёмони — бировнинг 
ёрдамига суяниб қолиш. Сен ўзинг яшай 
олишингга аввало ўзинг ишон. 

— Василий Андреевич, кечирасиз, оилангиз 
борми? — сўради Нурёғди. 

— Уйланмаганман. Тўғриси, бировга оғирлигим 
тушмасин, ногиронлигимни юзимга солмасин, деб 
уйланмаганман. Лекин сенга уйланишни маслаҳат 
бераман. Яхши кўрган қизинг бордир?

— Бор эди... — оғир хўрсинди Нурёғди.
— Нима бўлди, турмушга чиқиб кетдими?
— Анчадан бери хат олмайман. Нима ҳам 

қиларди ёзиб. Энди барибир мени кутмайди-ку. 
Мен ҳам сизга ўхшаб ёлғиз ўтсам керак.

— Йўқ, ўғлим, униси бўлмаса, бошқаси 
топилади. Сен доим умид билан яшагин! 

Нурёғдини Тошкентдаги госпиталга кўчиришди. 
Уйга яқинлашгани сайин Нурёғди уни тез-тез 
эслайдиган бўлди. “Эҳтимол, кутаётгандир? 
Унда нега хат ёзмаяпти? Ўзим ҳам ёзмаяпман-ку. 
Нима деб ҳам ёзаман? Энди мен унинг тенги 
эмасман”. У шундай деб ўйлардию, лекин келган 
ҳар бир конверт устидан унинг исмини ахтарарди. 
Ўша кезлари қишлоқда шов-шув гаплар кўпайиб 
қолганди. Нурёғдининг оғир ярадор бўлгани-ю, 
орден билан тақдирлангани...  

Нурёғди госпиталда ётганини уйдагиларга 
билдирмаганди. Бухородан укасини кўришга 
келган бир йигит уйга қайтгач, Нурёғди ҳақида 
ҳамқишлоқларига гапирган экан. Нурёғдининг 
ота-онаси, акаси Суюндиқ бу кўнгилсиз хабарни 
эшитган куниёқ поездга чиқишади. Тошкент 
Бухородан қанчалик узоқлигини ота-онаси йўлда 
билишди. Туни билан мижжа қоқишмади. Поезд 
имиллайди, жуда имиллайди. “Нимага юрмаяпти?”, 
— дейди Рўзигул она. “Юряпти, ҳисоб-китоби бор, 
манзилга пайтида етиб боради, ташвишланма”, 
— тушунтиради Аллоқ бобо. У поездларда кўп 
юрган. Уруш йиллари Челябинскда хизмат қилган. 
Заводда ишлаган, темир йўл қурган.

Тошкентга етиб келишди. Уларни палатага 
бошлаб киришди. Нурёғди оппоқ тўшакда шифтга 
қараб ётарди. Ота-онасига кўзи тушиб, шошиб 
чап қўли билан устини ёпди. Онаси йиғлаб ўғлига 
ёпишди. Юз-кўзларидан ўпди. “Сенга нима бўлди, 
болам?”, деди титроқ товушда. Аллоқ бобо 
ўғлининг пешонасидан ўпади. “Ҳай, шукр. Тирик 
экансан, кўзингга кўзим тушди, шукр, шукр!”, дейди.

— Нега йиғлаяпсизлар? Йиғламанглар 
тирикман-ку, — дейди Нурёғди. Шу пайт бир гуруҳ 
болалар хонага кириб келишди. Улар Нурёғдининг 
тумбочкаси устига бир даста гул қўйишди. Ҳол 
сўрашди. “Булар ким болам?”, дейди онаси. 
“Мактаб ўқувчилари биздан хабар олиб туришади”, 
дейди Нурёғди. Онасининг қалби ўртаниб кетади. 
Яна йиғлайди. Ўқувчиларни бир-бир бағрига 
босади. “Раҳмат, болаларим, ота-оналарингга 
раҳмат, муаллимларингга раҳмат, умриларинг узоқ 
бўлсин”, дейди-ю, яна йиғлайди.

— Озиб кетибсан, овқат емаяпсанми? — 
она ўғлига яна тикилади. — Нима овқат қилиб 
келайлик?

— Онажон, сизнинг паловингизни соғиндим. 
Бир ўзимизнинг қоракўлча ош пиширинг, – дейди 
Нурёғди жилмайиб. 

У онасининг овқатларини роса соғинганди. Она 
пиширган овқатчалик ширин овқат бўлмаслигини 
энди яхши билади...

...Бухоро шаҳаридаги педагогика билим юрти 
студентлари қишлоққа пахта йиғим-теримига 
ҳашарга келишди. Ўқитувчилар фаол студентларга 
Нурёғди ҳақида материал тўплаб, альбом 
тайёрлашни топширишди. Уч нафар қиз Мавлуда 
Ғозиева, Норбиби Қўшмуродова ва Сулувхон 

Аҳмедова ҳаяжонланиб Нурёғдининг уйига   кириб 
келишди. Нурёғди магнитафонда  “Умр ўтар” 
деган қўшиқни тинглаб ўтирарди. Қизлар мақсадни 
айтишди. Лекин Нурёғди ўзи ҳақида деярли 
гапирмади. Бухоро тарихи, бадиий китоблар 
ҳақида баҳслашди. Нурёғдининг кўп китоб 
ўқиганлиги, очиқкўнгиллиги дарҳол сезилди. 

Кечқурун ётоқхонада қизлар ўзаро 
баҳслашишди.  

— Бечора, ўзи келишган йигит экан-ку... 
— Шундай йигит-а... 
— Яхши кўрган қизи бўлганмикин? 
— Бўлган экан, онаси айтди. Лекин бировга 

турмушга чиқиб кетибди, — деди қизлардан бири.   
— Уни ҳам тушуниш керак, ўзини бахтсиз 

қилолмайди-ку биров учун. 
— Нега, биров учун? Ахир уни яхши кўрган-ку! 
— Нурёғди бизларни деб, ўша қизни деб 

инвалид бўлган. Агар шунақа йигитлар бўлмаса 
бизни, Ватанимизни ким ҳимоя қилади? — 
қизлардан бири ҳаяжонланиб кетди.

— Тўғри-ку-я, лекин унга энди ким ҳам 
тегарди... 

— Нега ундай дейсиз? Нега ҳеч ким тегмас 
экан? Масалан, мен тегишим мумкин, — Сулувхон 
шундай деди-ю оғзидан чиқиб кетган гапдан ўзи 
шошиб қолди, юзлари қизариб кетди. Дугоналари 
ажабланиб унга тикилишди. 

Сулувхон туни билан Нурёғди ҳақида ўйлаб 
чиқди, унга ачинди, жуда ачинди. Қанийди, имкони 
бўлса-ю унга оёқ-қўлини қайтарса... Онаси ҳам 
кекса экан. Ҳеч бўлмаса, уй юмушларига қарашиб, 
озгина бўлса ҳам далда бериш керак...

Эртаси тушлик пайтида Сулувхон яна келди. 
Рўзигул онага овқат тайёрлашга ёрдамлашди, 
ҳовлини супурди, сув сепди. Йиғим-терим 
тугагунча у гоҳ ўзи, гоҳида дугоналари билан келиб 
турди. Сўнгра телефон орқали гаплашиш давом 
этди. Ҳар куни Сулувхон Бухородан унга телефон 
қилади, гаплашишади. Кўп масалаларда фикрлари 
бир-бирига яқин эди. Вақт ўтган сари буни улар 
чуқурроқ англаб боришарди. Бундай пайтларда 
Нурёғди ўз дардини унутарди, ана шу суҳбатлар 
унинг учун энг бахтли лаҳзалар эди. Нурёғди 
қалбида алангаланиб бораётган туйғуларини 
Сулувхонга қандай билдиришни ўйларди. Кўп бор 
ботинолмади. Бир куни айтишга қарор қилди:

– Сизни кўргим келяпти, соғиндим... – у бошқа 
ҳеч нарса деёлмади. Телефон трубкаси жимиб 
қолди. Бу гапни айтишга айтди-ю, ўзи чўчиб кетди. 
Гўё шу билан Сулувхонни йўқотиб қўядигандек, 
унга қувонч, умид бағишлаб турган суҳбатларга 
барҳам бериладигандек эди. Ниҳоят қизнинг 
оҳиста овози эшитилди:

– Мен ҳам...
Ҳаёт қанчалик гўзаллигини Нурёғди ҳеч қачон 

ҳозиргидек ҳис қилмаганди. Ҳеч қачон ҳозиргидек 
яшагиси келмаганди. Уйдан чиққиси, қаёқларгадир 
югургиси келарди. “Бирор жойда ишлашим керак” 
– ўйлади у. Лекин кимга нима дейишни билмас 
эди. Иш сўраса, одамлар устидан куладигандек 
туюларди. Район ҳарбий комиссариати вакили, 
капитан Ғуломжон Маматқулов жонига оро кирди:

– Қишлоқ кутубхонасида ишлайсанми? 
– Олишармикин? – Нурёғди бу таклифдан 

хурсанд бўлиб кетди.
– Олишади, гаплашганман.
– Ака, унда мени ҳар куни ишга олиб бориб 

келасиз-да, – Нурёғди акаси Суюндиққа юзланди.
– Ука, сен учун ҳар куни Бухорога бориб 

келишга ҳам тайёрман, – деди у.
Акаси уни “Запорожец”да  ишга олиб бориб, 

олиб келарди. Нурёғди акасининг ишлари 
бошидан ошиб ётганини кўриб, унга ортиқча юк 
бўлаётгандек сезди ўзини.

– Ака, машинани ҳайдашни ўргансам 
бўлмасмикин? – деди бир куни йўлда Нурёғди. 
Суюндиқ аввалига укасига ҳайрон тикилди. 
Кейин: – Тўхта, тўхта. Қани жойимизни 
алмаштирайлик-чи, – деди. Ўша куни улар тўрт 
марта кутубхонага қатнашди. Тўртинчисида 
Нурёғдининг ўзи машинани бошқариб қайтди. 
Тормозни чап оёқда босади. Газ рулга ўрнатилган. 
Бир қўлда бошқаради. Керак бўлса рулни 
қўйиб юбориб, скоростни қўшади. Ҳаёт ўз изига 
тушаётгандек эди...

Бироқ Нурёғди  Сулувхоннинг бошидан 
кечаётган воқеалардан бехабар эди. Қиз 
кўнглидаги гапни синглиси орқали онасига 
айттирди. Онаси дадасига айтди. Дадасининг 
жавобини бир кун кутди, икки кун кутди. Бу кунлар 
оғир ўтди. Дадаси йўқ, деса тамом. Кейин нима 
қилади?

Қизининг қароридан отанинг, оддий қишлоқ 
ўқитувчисининг қалбидан нималар кечдийкин? Ота 
сифатида уни аввало қизининг тақдири ташвишга 
солди. “Кейин пушаймон бўлиб юрмасмикин?”, деб 
ўйлади. Қизининг ёрдамига муҳтож йигитни кўз 
олдига келтирди. У ҳам бировнинг фарзанди-ку. 
Ота яна иккиланди. Қизи бир кун келиб ёшлик 
қилганман, нега мени йўлдан қайтармагансизлар, 
деб қолмасмикан? Йўқ, унга тушунтириш керак... 
Нима деб?... Бировни деб ўзингни бахтсиз қилма, 
дейдими? Бундай дея олмайди. Қалбининг бир 
четида қизининг инсоний аҳдидан қувонч ҳам 
милтиллаб турибди-ку! Ахир ҳалол бўлишни, 
одамларни ҳурмат қилишни, керак бўлса улардан 
ҳар қандай ёрдамни аямасликни фарзандларига 
унинг ўзи ўргатмаганмиди. Энди қандай қилиб 
ўзига ўзи қарши чиқади. Йиллаб фарзандларига 
берган тарбияси шу билан бир пул бўлмайдими. 
Ҳам ота, ҳам ўқитувчи сифатида у рад жавобни 
беришга журъат этолмади. Ўйлай-ўйлай бир 
қарорга келолмади. “Қизим, ўзинг яхшилаб ўйлаб 
кўр, кейин афсусланиб юрма,” – деди.

Сулувхоннинг нияти билим юртида шов-шув 
бўлиб кетди. Биров фикр билдиришдан ўзини 
четга олди. Айримлар “Кўзингни оч, нима 
қилаётганингни биласанми ўзи?” дейишди. 
Бундайлар орасида ўқитувчилари ҳам бор эди. 
Бир куни уни гуруҳ раҳбари чақиртириб қолди. У 
хонага кирганида норози қиёфада ўтирган отасини 
кўрди.  Гуруҳ раҳбари отасини чақиртиргани, 
сирдош дугонаси уйига бориб, отасига Нурёғди 

Сулувхонга ҳеч ҳам 
мос эмаслигини қаттиқ 
“тушунтириб” қўйгани, 
қишлоқда узун-қулоқ 
гаплар тарқатганидан 
у хабарсиз эди. Курс 
раҳбари отаси олдида 
Сулувхонга танбеҳ 
берди. Унинг бахти учун 
қайғуришаётганлигини 
тушунтирди. Бунақада 
ўқишдан ҳайдалиши 
мумкинлигига ҳам 
шаъма қилди. Ота 
қизидан ранжиб қайтди. 
Курс раҳбарининг 
Сулувхонга муносабати 
ўзгарди. Нима қилиш 
керак? Ўқишдан 
ҳайдашса ҳам майли-я, 
дадаси ранжиётганидан 
у изтироб чекарди. Билим юрти ёшлар етакчисига 
учрашди. “Бирорта газетага хат ёзинг, маслаҳат 
сўранг. Менимча, бахтли яшаб кетасиз. У ҳаётни 
кўрган, қадрингизга етади”, – деди етакчи. 
Сулувхон газетага хат ёзишга ботинолмади. 
Дадасининг баттар жаҳли чиқиши мумкин. 
Унда нима қилсин? Сулувхон икки ўт орасида 
қолганди. Ҳамма маслаҳат беради. Лекин ҳеч 
ким: дугоналари ҳам, ўқитувчилари ҳам, ёшлар 
етакчиси ҳам унинг учун дадил курашмади, ёнини 
олмади.

Шу орада Москвага практикага кетишди. Бир 
неча кун Нурёғди билан учрашолмади. Лекин 
телефонда гаплашиб туришди.

Сулувхон Москвадан тўғри Қоракўлга 
Нурёғдидан хабар олишга келди. Рўзигул она 
ҳовлидаги кроватда оғир бетоб ётарди. Сўнгги 
кунларда у Сулувхонни тез-тез йўқлайдиган, 
уни бир кўрсам эди, дейдиган бўлиб қолганди. 
Унинг келганини эшитиб, она бир қалқиб тушди. 
Кўнглидаги шубҳаю-ғуборлар тарқалди. “Қизим, 
Нурёғди ёлғиз қолмасин”, деди она чуқур-чуқур 
нафас оларкан. Бу унинг сўнгги сўзи бўлди...

Шу кундан бошлаб Сулувхон бу хонадонда 
қолди. Қишлоқдаги гап-сўзлар, ота-она раъйи, 
иккиланишлар, дугоналар ғийбати... Буларни 
енгиш Сулувхондан катта жасорат талаб қиларди. 
Бу жасорат унда топилди. Нурёғдига бўлган 
ҳурмат-муҳаббат, ишонч ҳамма нарсадан устун чиқди.

– Дадамлар ҳозир мендан кўра уларни кўпроқ 
яхши кўришади, – дейди Сулувхон Нурёғдига 
жилмайиб қараб қўяркан.

Уларга янги уй қуриб бермоқчи бўлишди. 
Нурёғди хурсанд. Ҳар ҳолда, акаси серфарзанд, 
отаси, икки укаси бор. Бир ҳовли торлик қилади-да. 
Бунинг устига, уй эски, қишда заҳроқ. Ойлар 
ўтса-да, уйдан дарак бўлавермади. Сулувхон 
қисталанг қилади: “Районга юринг, суриштирайлик. 
Индамасак қолиб кетаверади”. Нурёғдининг ғурури 
йўл қўймайди: “Бориб нима дейман?... Хизматимни 
пеш қиламанми, менга раҳм қилинглар, 
дейманми?”

Сулувхон билим юртини битираётган 
эди. Уни районда қолдиришга ёрдам сўраб 
район раҳбарларига учрашишди. Лекин улар 
бу масалани фақат министрлик ҳал қилиши 
мумкинлигини тушунтиришди.

Министрлик эса Тошкентда. Начора Тошкентга 
йўл олишди. У ерда масала ижобий ҳал бўлди. 
Сулувхон “Уй масаласида Социал таъминот 
министрлигига ҳам учрашиб кетайлик”, деб туриб 
олди.

Нурёғди эса тезроқ вокзалга етиб олишни 
ўйларди. Юриш унга осон эмасди. Оёқлари 
зирқираб оғриётганини Сулувхонга билдирмасди. 
Тўхтаб-тўхтаб юраверди. Такси бекатига келгунча 
аъзойи-баданини тер босди.

Такси уларни Социал таъминот министрлиги 
яқинидаги бекатда қолдириб кетди. Қайрилиш 
мумкин эмас, айланиб келишга вақт йўқ, 
аэропортга шошаётган экан. Юз метрча юришди. 
Нурёғди худди тетапоя бўлаётган боладек қадам 
ташларди. Оғриқ кучаярди. Охири чидай олмади: 
“Юролмайман. Машина топиб келинг”, – деди. У 
бир қўлда оғирлигини ҳассага солиб, ҳайкалдек 
қотиб турарди. Сулувхон катта йўлга чиқиб, ғув-ғув 
ўтаётган машиналарга қўл кўтарарди. Машиналар 
кўп, машиналиклар кўп. Лекин бирортаси 
тўхтамайди. Ниҳоят, бир такси тўхтади. Сулувхон 
тушунтирди. Ҳайдовчининг юзи ўзгармади. 
“Шошаяпман”, – деди у бошини сарак-сарак 
қилиб. Сулувхон йиғлагудан бери бўлиб эри 
ёнига қайтди. Уни суяб юришга ҳаракат қилди. 
“Аслида боя вокзалга кетаверсак бўларкан,” – дея 
ўзини ўзи койиди. Министрликка етишди, керакли 
одамларнинг олдига киришди.

У ерда область раҳбарлари билан 
гаплашишга, албатта ёрдам кўрсатишга ваъда 
беришди. Дарҳақиқат, бундан икки йил илгари 
улар учун колхозда беш хонали ғиштли уй 
қурилиши бошланганди. Вазирлик аралашгач, 
қурувчилар уйни шу йил охиригача фойдаланишга 
топширадиган бўлишди.  

– Ҳукуматимизга раҳмат, одамларга раҳмат, 
– дейди Нурёғди. – Бепул “Запорожец” беришди. 
Уй қуриб беришаяпти. Хабар олиб туришибди. 
Баъзан ўйлаб қоламан, мен нима иш қилибман-ку 
шунча ғамхўрлик кўрсатишяпти деб. Ана шу 
яхшиликларни қайтаришим керак.

Нурёғди одамлардан миннатдор, улардан 
ўзини қарздор ҳисоблайди.  

Ўша пайтда Нурёғди Тошкентдан қайтиб 
келгач, район раҳбарларидан бири “шахсан менга 
учрашмабсиз-да, ўзимиз ҳал қилардик-ку”, деди. 
Ваҳоланки, Нурёғди унинг ўринбосарига учрашган, 
ариза берган эди...

Илтифотни қарангки, шахсан учрашганда 
ёрдам бераркан. Шу ўринда бир масала кишини 
ўйга толдиради. Айрим маҳаллий раҳбарларнинг 

совуққонлиги, эътиборсизлиги оқибатида юқори 
ташкилотларга қатнаётганлар, “шахсан учрашиш” 
учун катта-кичик идоралар остонасида навбат 
кутаётганлар оз эмас. Нега энди Нурёғдига 
ўхшаганлар ўзларига берилган имтиёзларга 
эришиш учун идорама-идора қатнашлари 
керак? Неча-неча синовлар, азоб-уқубатларга 
дуч келган йигитларга энди шу каммиди? Турли 
областлар, районлардан Тошкентга келиб-кетиш 
уларга осонми? Йўл харажатларини қўя 
турайлик. Улар қанчалик жисмоний ва маънавий 
азобланишларини ишни “шахсан” ҳал этадиганлар 
билишармикан? Нурёғди министрликка етолмай 
ора йўлда ҳассага таяниб қолганини улар 
билишармикин? Ўша тобда Нурёғди қалбидан 
нималар кечганлигини ҳис этишармикин? Афсуски, 
буни ҳамма ҳам тушунавермайди. Нурёғди бир 
кунда икки министрликда бўлди. Уни икки нуфузли 
идоранинг нуфузли раҳбарлари қабул қилди. 

Тўғри, улар Нурёғдига ёрдам кўрсатишди. 
Улар ўз вазифаларини бажаришди. Аммо 
кўпинча ўз вазифамизни бажариш билангина 
чекланаётганлигимиз кишини ўйга толдиради. 
Инсонийлик-чи? Бу муқаддас бурчни қандай 
бажаряпмиз? Ўша икки министрликдаги 
раҳбарлар инвалид йигит бу ерга қандай етиб 
келгани, вокзал ёки аэропортга қандай етиб 
олишини ўйлашмади-ку. Ёки министрликда 
машина каммиди? Машина кўп, инсоний 
туйғулар етишмайди, ҳамдардлик етишмайди. 
Ўзларини оқлашга баҳона бор: бу уларнинг 
вазифасига кирмайди. Уларни йўлда қолдириб 
кетган ҳайдовчи-чи? У ҳатто ўз вазифасини ҳам 
бажармади. Унга ҳам бировнинг дарди бегоналик 
қилди. 

...Қачонлардир қурилган бу пастқам, кўримсиз 
бино хоналаридан бирида кутубхона, иккинчисида 
сартарошхона жойлашган. Учинчи хонада жамоа 
хўжалигининг минерал ўғити сақланади. Эшик 
олдида турли хил ўғитлар сочилиб ётибди. 
Ҳовлида бирор туп дарахт ёки гул ўтқазилмаган. 
Ана шу кутубхонада илгари мудирлик қилган киши 
ҳозир район маданият бўлимининг раҳбари.

Кутубхонани таъмирлашни илтимос қилавериб, 
Нурёғди чарчади. Яқинда таъмирлаш бошланди. 
Лекин уни яна бир масала ташвишлантиряпти. 
Кутубхона тор, китобхонлар сафи эса ярим йилда 
икки баробарга ўсди. Ҳозир улар бир минг икки 
юз киши. Газеталарни қўйиш, янги китоблар 
кўргазмасини уюштириш, китобхонлар билан 
суҳбат ўтказиш учун жой йўқ. Кутубхона ёнидаги 
бир хона эса анчадан бери бўш. Ичида мактабнинг 
беш-олтита эски партаси ётибди. Нурёғди ана 
шу хонани кутубхона учун ажратиб берилишини 
колхоздан, район маданият бўлимидан сўради. 
Аниқ жавоб қилишмади. Кутубхонани тартибга 
келтириш учун яна бироз югуришга, балки яна 
кимгадир “шахсан” учрашишга тўғри келар.

Ҳаммамиз катта-кичик ташвишлар билан 
яшаймиз. Қийинчиликларга гоҳ чидаймиз, гоҳ йўқ. 
Курашишга, енгишга куч-ирода тополмай қоламиз. 
Умидсизликка тушамиз, аламимизни нимадандир, 
кимлардандир олишгача бориб етамиз.

Ана шулар ҳақида ўйлаб Нурёғдига тикиламан. 
Унинг чеҳрасида ғамгинлик сезилмайди. У 
яшаяпти, курашяпти. У ўзининг ногиронлигини 
тан олмаяпти. Уйига инвалид бўлиб кирмасликка 
ҳаракат қиляпти. “Мен йигитман. Ўзимни-ўзим 
уддалашим керак”, деб ўзига-ўзи буюради. Хотини 
уни оила ишларига уринтирмасликка ҳаракат 
қилади. Унинг жаҳли чиқади, баҳслашиб қолади. 
“Мен овқат қилай, сиз қараб туринг” дейди. Овқат 
тайёрлашга уннайди. Паловни уйда ҳаммадан 
яхши тайёрлайди. Давраларда дўстлари уни 
авайлашга, имтиёзлар беришга ҳаракат қилишади. 
Унинг жаҳли чиқади. “Йўқ, жўралар, ҳаммамиз 
тенгмиз”, – дейди.

Уларнинг хонадонида ўтирибман. Сулувхон 
югуриб-елиб дастурхон ёзади, чой келтиради. 
Кўрпачада эмаклаб юрган болакай хархаша 
қилади. “Умиджон, кел ўғлим, менга кел!” – дейди 
стулда ўтирган Нурёғди унга қўл узатиб. Сулувхон 
ўғлини кўтариб, Нурёғдининг тиззасига ўтқазади.

Умиджон! Бу исмни ким қўйганлигини 
сўрайман. “Ният қилиб юрувдим, – дейди Нурёғди. 
Энг оғир кунларда умид менга мадад бўлди. 
Умидсиз яшаб бўлмайди...”

Улар билан хайрлашаяпман. Нурёғди ҳовли 
ўртасида ҳассага суяниб турибди. Ёнида, 
ёнгинасида Сулувхон, унинг қўлида Умиджон. 
“Умиджон, амакингга хайр дегин, келиб туринг 
дегин”, дейди Нурёғди ўғлига. Умиджон жажжи 
қўлчаларини силкийди. Мен ҳам қўл силкийман. 
“Хайр, Умиджон, сен билан яна албатта 
кўришамиз!”.

Сафар ОСТОНОВ,
«Ёш ленинчи» газетаси

14 август, 1986 йил.
Ҳозирги “Ёшлар овози” газетаси. 

Умид билан яшагин
Собиқ шўро давлати ўзининг 70 йиллик жаҳолатга тўла умри давомида содир этган энг 

мудҳиш жиноятлардан бири 1978 йили Афғонистонга ҳарбий қўшин киритгани бўлди...
Афсуски, собиқ Иттифоқ генераллари буйруғи билан Афғон тупроғига ўзбекистонлик 

аскарлар ҳам ташланди...
...Бу мақсадсиз уруш нафақат афғон халқи, балки бу юртга мажбуран юборилган аскар-

лар оилалари бошига ҳам кўплаб фожиалар солди. Ўзбекистонлик қанчалаб ота-оналар 
аскар ўғлини эмас, темир тобутларни қучоқлаб, кўз ёши тўкишди. Эндигина мустақил 
ҳаёт бўсағасида турган, ўн гулидан бир гули очилмаган қанчалаб нав-ниҳол йигитларимиз 
майиб-мажруҳ бўлиб қайтишди. Ёшлик завқи, қувончлари уларни эрта тарк этди... Соф му-
ҳаббатлар, кутишга сўз берган қизлар ҳам уларни ташлаб кетди... Гўзалдан гўзал орзулар 
армонга айланди... Улар кутадиган, интиладиган, суянадиган ҳеч нарса қолмади. Фақат умид 
уларни ёлғиз қолдирмади, умид уларни ташлаб кетмади, тушкунлик домига чўкиб кетишдан 
асраб қолди, ҳаётга қайтарди.

Қоракўл туманилик собиқ аскар Нурёғди Жумаевнинг ҳаёти ҳам бунга мисол бўла олади.

ТАҲРИРИЯТДАН: Сафар аканинг шу мақола-ҳикояга, унда акс этган воқеаларга меҳри 
бўлакча эди. Жузъий қисқартиришлар билан қайта чоп этишга жазм этдик.



Европа чемпионатининг 1-тур 
ўйинлари қизғин давом этмоқда. 
Чемпионатнинг дастлабки 
учрашуви Италия ва Туркия 
жамоаси иштирокида бўлди. Унда 
Италияликлар 3:0 ҳисобида ғалаба 
қозонди. Кейинги жуфтликлар 
баҳсида эса 1:1 ҳисобидаги дуранг 
натижа қайд этилди. А гуруҳида  
Италия биринчи ўринда бормоқда. 1 
очко олган Уэльс Италиядан кейин 
2-ўринни эгаллаб турган бўлса, 
Швейцария 3-поғонага жойлашган. 
Турклар эса 4-ўринни банд этиб 
турибди. 

Б гуруҳидан ўрин олган Бельгия - Россия 
учрашувида Белгия термаси 3:0 ҳисобида 
ғалаба қозонди. Навбатдаги жамоалар Дания 
- Финляндия учрашуви воқеаларга бой бўлди. 
Данияликларнинг асосий ўйинчиларидан бири 
Кристиан Эриксон баҳснинг 43 дақиқасида ҳу-
шини юқотиши жуда кўп муҳокамаларга сабаб 
бўлди. Футболчи шифохонага олиб кетилди 
ва кейинчалик Эриксоннинг ўзига келганлиги 
айтилганлигидан сўнг, унинг рўхсати билан 
учрашув давом эттирилди. Етакчисиз қолган 
Дания дубютант финларга 1:0 ҳисобида имко-
ниятни бой берди. Бу гуруҳда Россия устидан 
йирик ҳисобда зафар қучган Бельгия  карвон-
бошилик қилаётган бўлса, Финляндия 2-ўринда 
бормоқда. Кейинги ўринларни Дания ва Россия 
жамоалари банд этган.

Чемпионатнинг С гуруҳидан ўрин олган 
Австрия ҳамда Шимолий Македония терма 
жамоалари ўртасидаги учрашувда  Австрия 
жамоаси 3:1 ҳисобида ғалаба қозонди. Мазкур 
баҳсдан сўнг австрияликлар гуруҳ карвонбо-
шилигини қўлга олди. Бу гуруҳдаги навбатдаги 
ўйин голларга бой бўлди. Унда  Нидерландия 
термаси Украина термасини 3:2 ҳисобида мағ-
луб этди. Шу тариқа, Де Бур шогирдлари Авст-
риядан кейин 2-ўринни эгаллаб турган бўлса, 
Украина  3-поғонадан Шимолий Македония эса 
4-поғонадан жой олди. 

Д гуруҳи вакиллари Англия - Хорватия учра-
шувида инглизлар 1:0 ҳисобида зафар қучди. 
Сўнгги жаҳон чемпионати ярим финалчилари 

яна бир бор муносабатларга ойдинлик киритиб 

олишди. Асосий фаворитлардан бири Англия 
Модрич етакчилигидаги Хорватияни бу сафар 
мағлубиятга учратди. Ўйин тақдирини Стерлинг 
томонидан киритилган биргина гол ҳал этди. Гу-
руҳда иккинчи жуфтлик баҳси Шотландия ҳамда 
Чехия терма жамоалари ўртасида бўлиб ўтди. 
Унда чехияликлар зафар қучди. Шундай қилиб, 
очколари сонини 3 тага етказиб олган чехлар 
гуруҳда биринчи ўринга кўтарилиб олди. 

Мусобақа ғолиблиги учун асосий давогар-
лардан бири Испания дастлабки учрашувданоқ 
нурсиз дурангга имзо чекди.  Швеция билан 
ўтган баҳс 0:0 ҳисобида якунига етди. Ўйин 
давомида мезбонлар катта устунлик намойиш 
этган бўлсада, гоҳ ҳужумчилар сўнгги нуқтани 
қўйишда адашди, гоҳ дарвозабон жамоасини 
муқаррар голдан қутқариб қолди. Е гуруҳидаги 
навбатдаги баҳс Полша ва Словакия жамоа-
лари ўртасида бўлиб ўтди. Муросасиз кечган 
учрашувда Словакия 1:2 ҳисобида ғалаба 
қозонди. Шундай қилиб, 2 очко йўқотган "қизил 
фурия" Словакиядан кейин 2-ўринга жойлаш-
ди. 1 очко ишлаб олган шведлар 3-поғонани 
банд этди.

1-тур ўйинлари давом этмоқда.

Жамшид АМИРОВ,
ЎзЖОКУ талабаси.

MUASSIS:

O‘ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV

Ulug4bek VAFOYEV

Mahmud TOIR

Qalandar ABDURAHMONOV

Guliston ANNAQILICHEVA

Muslihiddin  MUHIDDINOV

Bosh muharrir: To‘lqin TO‘RAXONOV

Qabulxona — (71) 233-65-45
Xatlar va murojaatlar uchun — (71) 233-12-56
Reklama va e`lonlar uchun — (71) 233-47-80
E-mail: info@uzbekistonovozi.uz

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100000, Toshkent,  Matbuotchilar ko‘chasi,  32-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi.
«O‘zbekiston ovozi» materiallarini 
ko‘chirib bosish faqat tahririyat 
ruxsati bilan amalga oshiriladi.

Г — 641. 3131 nusxada bosildi.
Nashr ko`rsatkichi — 220. 
t — Tijorat materiallari
O‘zA yakuni —  00:10
Topshirilgan vaqti — 23:30.

Sotuvda kelishilgan narxda

Navbatchi:
Bardambek SA`DULLAYEV
Sahifalovchi-dasturchi: 
Bekzod ABDUNAZAROV

Газетанинг электрон саҳифасига ўтиш учун 
QR-кодни телефонингиз орқали сканер қилинг.

Hayotxon ORTIQBOYEVA

Toshtemir XUDOYQULOV

Олий Мажлис Сенати раиси Танзила Норбоева: Марказий Осиё давлатлари 
парламентларидаги аёллар улуши икки баробарга оширилгани, 10 йилдан бери 

меҳнат фаолиятига жалб этилган хотин-қизлар сони 65 фоизга кўтарилгани жуда 
яхши кўрсаткич.

РЕКЛАМА

ЎЗБЕКИСТОН РЕСПУБЛИКАСИ 
АҲОЛИСИ ВА МЕҲМОНЛАРИ ДИҚҚАТИГА!

ЎЗБЕКИСТОН РЕСПУБЛИКАСИНИНГ АМАЛДАГИ ҚОНУНЧИЛИГИГА 
МУВОФИҚ, ЎЗБЕКИСТОН РЕСПУБЛИКАСИ АХБОРОТ ТЕХНОЛОГИЯЛАРИ 

ВА КОММУНИКАЦИЯЛАРИНИ РИВОЖЛАНТИРИШ ВАЗИРЛИГИ 
«ЭЛЕКТРОМАГНИТ МОСЛАШУВ МАРКАЗИ» ДАВЛАТ УНИТАР КОРХОНАСИ 

ОГОҲЛАНТИРАДИ:
Республика ҳудудига рухсатномасиз ва сертификатсиз олиб кирилган ҳамда сотувда бўлган 

ишлатилаётган радиоэлектрон алоқа воситалари (узоқ масофали радиоузайтиргичлар, 
радиостанциялар ва бошқа радиоузатгич воситалари) ўрнатилган тартибда мусодара қилинади ва 

уларни олиб киришни амалга оширган шахсларга нисбатан маъмурий 
жавобгарлик чоралари кўрилади.

Радиоэлектрон алоқа воситаларини республика ҳудудига олиб кириш учун рухсатнома олиш ва 
ўрнатилган тартибда рўйхатдан ўтказишни расмийлаштириш масалалари бўйича «Электромагнит 

мослашув маркази» ва унинг вилоят бўлинмаларига мурожаат қилинг.

Бизнинг манзиллар:
Тошкент шаҳри,  Фарғона йўли кўчаси, 15-уй, 
 телефон: (71) 202-61-69.
Андижон шаҳри, Истиқлол кўчаси, 33-уй,
 телефон: (71) 230-64-65.
Бухоро шаҳри,  академик И. Мўминов кўчаси,
 2-уй, телефон: (71) 230-64-66.
Жиззах шаҳри,  Ш.Рашидов кўчаси, 46-уй, 
телефон: (71) 230-64-68.
Нукус шаҳри,  Ерназар Алакўз кўчаси, 
ШАТС биноси, телефон: (71) 230-64-75.
Қарши шаҳри,  Мустақиллик кўчаси, 21-уй,
телефон: (71) 230-64-78.
Навоий шаҳри,  Амир Темур кўчаси, 4-уй, 
телефон: (71) 230-64-69.

Наманган шаҳри, Марғилон кўчаси, 8-«А» уй,
 2-корпус, 54-хона,  телефон: (71) 230-64-72.
Самарқанд шаҳри, Сельский, Колбоғ, Радио шаҳарча, 
телефон: (71) 230-64-80.
Термиз шаҳри, Ат-Термизий кўчаси, 28-уй,
 телефон: (71) 230-64-79.
Гулистон шаҳри, Мустақиллик кўчаси, 54-уй,
 телефон: (71) 230-64-67.
Фарғона шаҳри, Б.Марғилоний кўчаси, 30-уй,  
телефон: (71) 230-64-74.
Урганч шаҳри, Ал-Хоразмий кўчаси, 108-уй, 23-хона, 
телефон: (71) 230-64-77.

Беш ташаббус доирасида ташкил 
этилган анжуманда вилоятнинг барча 
шаҳар ва туманларидан, олий ва ўрта 
махсус ўқув юртларидан ўқувчи-тала-
балар, ёш тадбиркорлар, ҳунарманд  
ёшлар иштирок этди.

— 3 кун давомида Самарқанд 
шаҳрида бўлиб ўтган ёшлар фестивали 
жуда кўтаринки руҳда ташкил этилди, 
— дейди талаба Aзиз Қобилов. — Ушбу 
байрам  доирасида 100 дан ортиқ 
танловлар, шаҳарнинг барча ҳудудла-
рида гала-концертлар ташкил этилди. 
Байрам тадбирларини ташкил қилган 
барча масъулларга ўз миннатдорлигим-
ни билдираман.

Ўз мухбиримиз.

Бугун электр энергия тежамкорлигини оши-
риш, экологик тоза, қайта тикланувчи энергия 
манбаларидан фойдаланишга бутун дунёда 
катта эътибор қаратилмоқда. Сабаби, муқобил 
энергия манбаларидан унумли фойдаланиш 
ерости бойликлари заҳирасини тежаш билан 
бир қаторда, атмосферага чиқарилаётган зарар-
ли газлар миқдорини ҳам камайтиради.

«Тахиатош ИЭС» АЖда ҳам энерготежамкор 
технологиялардан кенг фойдаланиш, қайта 
тикланувчи энергия манбаларидан фойдала-
нишни оммалаштириш, инновацион тараққиётни 
жадаллаштириш, табиий ресурслардан оқилона 
фойдаланиш бўйича кенг кўламли ишлар қилин-
моқда.

– Давлатимиз раҳбарининг «Иқтисодиёт тармоқлари 
ва ижтимоий соҳанинг энергия самарадорлигини ошириш, 
энергия тежовчи технологияларни жорий этиш ва қайта 
тикланувчи энергия манбаларини ривожлантиришнинг 
тезкор чора-тадбирлари тўғрисида»ги қарори асосида қатор 
ишлар амалга оширилаяпти, – дейди «Тахиатош ИЭС» АЖ 

бош  директори Фахриддин Халилаев. – Айни кунларда ҳар 
бирининг қуввати  4 kvtга эга иккита қуёш панелларини ўрна-
тиш ишлари якунланди. Натижада корхонада ҳудди шундай 
қувватга эга бўлган 4 дона қуёш панеллари ҳамда 3 дона 
қуёш сув иситгичларидан фойдаланилмоқда. Бу каби амалий 
ишлар корхонада давом эттирилади.

Мнажатдин ҚУТЛИМУРАТОВ.

ФЕСТИВАЛЬ

«ЯНГИ ЎЗБЕКИСТОН ЁШЛАРИ 
БИРЛАШАЙЛИК»

Мақсадимиз – энерготежамкорликка 
эришиш

шиори остида Самарқанд вилоятида фестиваль бўлиб ўтди

ЕВРО 2020: КУТИЛГАН ВА 
КУТИЛМАГАН НАТИЖАЛАРНАТИЖАЛАР

“Ихтисослигим бўйича, 
иқтисодичиман. Лекин оилавий 
анъанамизни давом эттириб, 
каштачилик билан шуғулланаман. 
20 га яқин кашта турлари бор. 
Улар оарсида энг кенг тарқалгани 
чизма усули ҳисобланади”, дейди 
Гулнора Обидова, Қашқадарё 
вилоятининг Шаҳрисабз шаҳирдан 
келган ҳунарманд аёл. Форумда 
400 дан ортиқ ана шундай 
тадбиркор ва ҳунарманд аёллар 
қатнашди. Иштирокчилар миллий 
ҳунармандчилик намуналари билан 
танишар экан, хотин-қизларнинг 
маҳоратини юксак баҳолади. 
Шогирд етиштираётган 
ҳунармандлар, хорижга 
маҳсулотларини экспорт қилаётган 
тадбиркорларнинг фаолияти ҳақида 
суҳбатлар ҳам бўлиб ўтди. 

Тадбирнинг расмий қисмида 
соҳалар кесимидаги алоқаларни 

мустаҳкамлаш, давлатлараро 
муносабатлар ҳақида сўз юритилди. 

— Марказий Осиё давлатлари 
парламентларидаги аёллар улуши 
икки баробарга оширилгани, 10 
йилдан бери меҳнат фаолиятига 
жалб этилган хотин-қизлар сони 
65 фоизга кўтарилгани жуда 
яхши кўрсаткич, — деди Олий 
Мажлис Сенати раиси Танзила 
Норбоева. — Парламентлараро 
иттифоқнинг эътироф этишича, 
хотин-қизларнинг парламентдаги 
иштироки бўйича Ўзбекистон 
128-поғонадан 46-ўринга кўтарилди. 
Қонунчилик соҳасида ҳам узоқ 
йиллар давомида кутилган меъёрий 
ҳужжатлар қабул қилинди. Улар 
орасида “Хотин-қизларни тазйиқ 
ва зўравонликдан ҳимоя қилиш 
тўғрисида”ги ҳамда “Гендер 
тенглик тўғрисида”ги қонунларни 
алоҳида таъкидлаб ўтмоқчиман. 

Сабаби уларда аёлларни ҳар 
қандай зўровонликлардан 
ҳимоя қилиш, жамиятда тенг 
ҳуқуқ ва имкониятлар яратиш, 
камситилишларнинг олдини олиш 
каби муҳим масалалар қамраб 
олинган.

— Бугун муҳим кун.  Чунки 
бугун аёлларнинг иқтисодий 
ўсиши муҳокама қилинмоқда, 
— дейди БМТ Бош котиби 
ёрдамчиси, БМТ Тараққиёт дастури 
Европа ва МДҲ давлатлари 
ҳудудий бюроси директори 
Мирьяна Эггер. — Бу нафақат 
хотин-қизлар, балки мамлакатни 
риволантириш демакдир. Сабаби 
аёлларга ўз имкониятларини 
рўёбга чиқариш учун шароит 
яратилмаса, уларнинг иқтисодий 
эркинлиги таъминланмаса, 
жамиятда ҳеч қандай тараққиётга 
эришиб бўлмайди. Бунинг учун 

биринчи навбатда қонунчиликни 
такомиллаштириш, тўсиқларни 
олиб ташлаш талаб этилади. 
Шуни ишонч билан айта оламанки, 
биз аёлнинг имкониятларини 
юзага чиқаришга ёрдам берувчи 
ҳар қандай ҳамкорликни 
қўллаб-қувватлашга тайёрмиз.

Халқаро форум ҳамкорликнинг 
энг самарали йўналишларини 
аниқлаш, яқин ва ўрта муддатли 
истиқболли режалар тузиш 
учрашувнинг асосий муҳим 
хусусиятларидан бўлди. Иштирокчи 
мамлакатларнинг тадбиркор 
аёллари ўртасидаги ҳамкорлик 
битимлари эса ўзбек ишбилармон 
хотин-қизлари учун яна бир муҳим 
қадамдир. 

Зилола УБАЙДУЛЛАЕВА,
“Ўзбекистон овози” мухбири.

ИҚТИСОДИЙ МУСТАҚИЛ АЁЛ 

Аёл уйда ўтириши керак, 
у фақат фарзанд тарбияси 
ва уй юмушлари билан 
шуғулланиши, ҳаётини шу 
вазифаларга сарфлаши керак, 
деган бир ёқлама қарашларнинг 
умри тугаб боряпти. Кеча 
пойтахтимизда бўлиб ўтган 
“Марказий Осиё ва Афғонистонда 
барқарор ривожланиш учун 
аёлларнинг иқтисодий ҳуқуқ ва 
имкониятларини кенгайтириш” 
мавзусидаги Халқаро форумда 
шу масалада муҳим фикрлар 
билдирилди. Тадбир Республика 
гендер тенглиги бўйича 
комиссияси, БМТ Тараққиёт 
дастури ҳамда Европа тикланиш 
ва тараққиёт банки билан 
биргаликда ташкил этилди.

